
KOPA NO E SA BONA HALENG YA

MONYA DUWA WA KR ESTE

 Ke hlakotse leeto la ho tsoma, ke tle ke sebeletse Morena.  
 Ka hona ke e…Re thabetse ho ba kwano. Ke a kgolwa, 
ke lekgetlo la ho qetela mona, ke le boleletse: nako le nako ha 
re etla kwano, motho e mong o se a le siyo. Mme haeba re ka 
kgutla isao, mme Morena a ka dieha, motho e mong o tla be a 
le siyo. 
2 E mong, o ne a le haufi, haufi haholo le nna pelong, 
moyeng; yena e ne e le Moena Lyle. Esale ke amoheleha, ha 
ke kena, ke eme morao mono mme ke mametse, ke le kahara 
phaposi ya Moena Jack, khotete ya kgale ha e bina. Ba ntse 
ba bina Kganyeng, bosiung bona. Be, le leng la mantswe ao 
le se le le teng hodimo Mono, le emetse a mang a mararo. 
Ke kgolwa ke sa tlo hlola ke a utlwa lefatsheng mona hape. 
Empa ruri ke shebeletse mohla ke tla boela ke le utlwa, Moena, 
Kgaitsedi Moore mona, Lefatsheng lela moo ba tla…ha le sa 
tla rothofala.
3 Moena Palmer e ne e le mohlanka e moholo wa Kreste. Ke 
sa hopola mohla Moena Jack a mpolellang ka bophelo ba hae—
hae bo kgethetsweng Modimo. E ne e le babetli, mmoho. Mme 
a re o ne a eja dijo tsa hae—hae, a tshwere sementjhisi ya hae 
letsohong la hae, a eja sementjhisi mme a ntse a bala Bibele ya 
hae. Wa bona? O entse dintho tse ding tse kgolo tse matla, Moena 
Palmer. Ke mmetli wa makoma, ntate wa makgonthe baneng 
ba hae, lelapa le kgabane. O ba hodisitse bohle ho sebeletsa 
Morena. Kamoo ke tsebang kateng, bohle ba bolokehile mme ba 
tlatsitswe ka Moya o Halalelang. Mme seo ke seabo se seholo ho 
monna matsatsing ana, bashanyana le banana. Empa, o a bona, 
sohle seo a kileng a se etsa se ke ke sa thusa letho hofihlela a 
sebeletsa Modimo, hola a sa sebeletsa Modimo. Mme bosiung 
bona, seo a se phethileng mona lefatsheng, diketso tsa hae tse 
lokileng, o se a kene moputsong wa hae, ho ba mmoho le bona. 
Modimo a phomotse moya wa moena wa rona.
4 Ke a tseba, haeba feela ena e le tabernakele mona, mme 
ke—ke a tseba hore o tla…lentswe la hae le tla lula le le teng. 
Le ka le utlwa. Kgaitsedi Anna Jeanne le—le kgaitsedi ya hae, 
ba letsang piano le ogono, kamoo ba neng ba sa tshwanela ho 
ema le ka mohla. Moena Palmer o ne a ema mona feela mme 
a phokole sefela, a tswele pele. Ba ne ba se tshwara. Mme le 
ka mohla ha ke eso…Ke shebeletse mohla ke mo utlwang a 
phokola difela.

5 Ho bana ba hae; ho mofumahadi wa hae; le ho Moena 
Jack, motswalle wa hae e moholo, ebile metswalle dilemo 
tsena tsohle; le Moena Brown, Kgaitsedi Brown, le tabernakele 
yohle: Modimo a le hlohonolofatse. Ke mo hlolohetswe, le nna. 
Modimo a phomotse moya wa hae o kgabane, ho fihlela re 
kopana ka kgotso.

 Ha re inamiseng hlooho tsa rona.
6 Ntate ya mohau wa Lehodimo, ha re bua feela ka mohlanka 
ya kgabane enwa, ke mo hlolohetswe, bosiung bona, enereha a 
tsukutla matsoho a ka, mme a betla pososelo e bohlale eo ya 
hae ha a re, “Modimo a o hlohonolofatse, Moena Branham,” ha 
re kena monyako. Ke a tseba hobane o fihlile hodimo Tlung ya 
Hao, bosiung bona. Ka hona ke a rapela, Modimo o ratehang, U 
tle u dumelle ditholwana, mesebetsi ya hae e mo salang morao, 
e tle e be meholo, e tswelepele ka bana ba hae, mofumahadi 
wa hae. Re U rapela ho mo hlohonolofatsa, Morena. U itse U 
tla ba monna ho “bahlolohadi e leng bahlolohadi ka nnete.” 
Ke rapella Kgaitsedi Palmer wa rona le bana bohle. Ke tseba 
ho ba utlwela bohloko bobedi ba bona, ka ho lahlehelwa ke 
molekane le ke ho lahlehelwa ke ntate.
7 Ka hona, Ntate, e re re sa le mona, bosiung bona, re U 
rapela ho lokisa dipelo tsa rona, le rona, bakeng sa hora eo. 
Ha re tsebe. E ka fihla ka potlako e kang ya hae. Ha re tsebe 
mohla e tla fihla, empa re a tseba e tlameha ho fihla. Ka hona 
re a rapela, Modimo, U tle u lekodisise pelo ka nngwe ka mona, 
bosiung bona. Modimo, u se ke wa siya ya ka le nna. Ako 
lekodisise ya ka, le nna, mme u nteke. Morena, ha bobe bo ahile 
ho rona, ako bo ntshe. Re batla ho U sebeletsa. Oo ke morero 
wa rona o phethehileng, ke ho U sebeletsa.
8 Tshollela Moya wa Hao hodima rona, bosiung bona, le 
veke ena yohle. Hlohonolofatsa tabernakele ena e reilweng 
Life Tabernakele. A e fuwe lehlohonolo le tletseng la lebitso 
leo mme e tlale Bophelo ba Modimo, veke ena, ho pholosa 
moya o mong le o mong o lahlehileng, ho tlatsa modumedi 
ka mong ka Moya o Halalelang, le ho ntjhafatsa ditshepo 
tse ka ho rona, Morena, hape. Re U rapela ho boela o fodisa 
bakudi bohle le ba mahlomoleng ba kenang hara rona. Moya 
o Halalelang wa Hao o moholo o ke o be mona, Morena, le ho 
fodisa feela. Le ho tlotsa e mong le e mong ho dumela. Aba 
dintho tsena, Ntate.
9 Modimo, ako nthuse jwale. Haeba e ka wa, lotho efela 
e ntshitse nna ho tlisa Molaetsa. Ke a rapela, Modimo, hore 
U lumelle karolo ya motho ho emella thoko kwana. Moya o 
Halalelang o ke o kene o tsamaye hodim’a rona, Morena. Moya 
o Halalelang a nke taolo ya kopano, Morena. Re a itseba ehlile 
re a haellwa. Re ke ke ra kgona, ha ho le a mong wa rona. Ha 
re itlalehe re kgona ho etsa hoo. Empa, Morena, re U tseba e 

le Wena o nnotshi. Ka baka leo re shebile ho Wena, Morena. 
Haola, Moya wa Modimo, le ho theohela hodima rona ka 
botjha. Re kopa ka Lebitso la Jesu. Amen.
10 Jwale ke batla ho isa malume tlase kwana, dikerekeng tse 
hoketsweng jwale naha ka bophara. Re hokantswe mohaleng, 
e leng tsamaiso e nyenyane e kgabane eo re kgonneng ho 
e fumana, ka thuso ya Moena Pearry Green wa rona ya 
tswang Beaumont, Texas. Mme dikereke, tsohle, tse latelang 
Molaetsa, Dinaha tse Kopaneng ka bophara, di hokantswe, 
bosiung bona. Re dumedisa, hodimo le tlase Lebopong la 
Bophirima, qala tlase kwana Vancouver ho theohela Tijuana, 
Mexico, ho haola le San Jose, Los Angeles. Dihlopha tsohle 
hodimo koo, re le lumedisa ho tswa Shreveport. Hape, ho ya 
kena kwana Prescott, Arizona, hodimo mono sehlopheng se 
emetseng Morena, re a le dumedisa, le kwana Tucson, Sierra 
Vista le yona. Ho ya fihla kwana New York, hodimo le tlase, 
ho phatlalla le setjhaba, Morena a le hlohonolofatse, e mong 
le e mong. Eka le ka be le le mona, bosiung bona, naha e 
ntle ena ya Louisiana, moo e kang lehae labobedi ho, nna. 
Ke…
11 Le a tseba, lona batho ba hodimo kwana New York, le 
batla le tshehisa, kamoo le buang kateng. Bosiung bona ke 
hae hantle. Eya. Mang le mang tlase mona, le a tseba, ba 
itse, “Hoha, monono, Moena Branham. O k’o tle le Kgaitsedi 
Branham le bathwana bohle le tl’o re bona.” Oh, kgidi! Se a 
nthabisa. Ho nna, seo ke Sekgowa sa makoma. Hase ho kgella 
batho ba botjhabela le ba leboya mangoleng, le ba dibaka 
tse fapaneng. Empa, le a tseba, kea kgolwa ke hlahile ke le 
lerabele la kgale mme ke loketse ho itulela ke le jwalo. Ke—ke 
batla ke rata hoo, ka bonna. Ke Sekgowa sa makoma.
12 Ke ne ke etetse borakefese ba Banna Borakgwebo, nakwana 
e fetileng mona, mme ba itse, “Jwale re tla ema re bine pina ya 
setjhaba.” Mme yaba ke a ema, ho re, “Lehae la ka la kgale 
Kentucky, hole-hole.” Be, ho nna, e ne e le pina ya setjhaba. E 
le phetho seo ke se tsebang. Ka baka leo, re a le lumedisa. Mme 
jwale ho ntho…
13 Kea kgolwa ba tla leka ho tsebisa borakefese, le bona, 
borakefese ba Banna Borakgwebo, Moqebelo hoseng. Moena 
Green o tla le bolella, kaha a tshwarane le dimaekrofone hona 
jwale ka ntle koo. Ka hona o tla le bolella mohla borakefese 
bo qalang, le nako, bosiu ka bong, hore le tle le bulele. Re le 
leboha haholo ka mosa. Le re rapelle.
14 Jwale, phutheho ya lehae mona, le tabernakele ya Moena 
Jack, ke tlilo le kopa mohau, bosiung bona. Haele mona ke tlilo 
rera Molaetsa wa ka wa teboho naha ka—ka bophara, bosiung 
bona, dikerekeng tsa rona tsa lehae tse latelang Molaetsa. 

Tabeng ena, nka—nka tshoha ke eba molelele. Mme hape, ebile, 
nka tshoha ke rera Thuto e itseng. Ka baka leo, haeba ho le 
jwalo, mme o sa dumellane le Yona…
15 Jwaleka ke nnile ka buwa ka ho ja phae ya kheri, ha ke 
kopana le thootse. Ha ke lahlele phae kwana. Ke lahla thootse, 
ebe ke itjella phae.
16 Ka baka leo bosiung bona ha nka bua nthwana, ke…Be, 
ke ka baka leo ke amohetseng memo ena, bosiung bona, ho tla 
kwano, ho tlisetsa dihlopha naha ka bophara Molaetsa wa ka 
wa teboho, ke kahobane Moena Jack a bula menyako ya hae ka 
mehla le ho re, “Rera se dutseng pelong ya hao.” Ka baka leo 
ke ikutlwa ke le hae hantle.
17 Mohlomong ka mona, phuthehong ya lehae mona e mmoho 
le Moena Jack, ho ka ba le bareri le batho ba sa tlo dumelana 
le Thuto. Ka tlwaelo ke mosa haholo ho bua ka thuto sefaleng 
sa motho, ya ntaeditseng ho mo rerela. Ka hona, ka mora bosiu 
bona, ke kgolwa ke tla be ke rapella bakudi le ho tshwarana le 
tshebeletso ya tlwaelo. Empa ke ile ka hopola ho le tsebisa pele 
ho nako, hore ha nka bua ntho e sa dumeleheng, kgele, le mpe 
le e nke e le bowatla ba ka, ke a kgolwa, mme ke sa tsebe ho 
feta moo. Le be le nthapelle.
18 Ka hona jwale ha re phetleng Lentsweng, kgaolong mona. 
Ke lakaditse ho lebisa dibakeng tse ngata bosiung bona, 
hobane ke tshwere Mangolo a mmalwa le dintlhanyana tse 
ngotsweng lematjaneng mona.
19 Ke sa hopola kgetlo la pele ha ke hlwella kalana 
Tabernakeleng ya Life, dilemo tse mashome a mabedi tse 
fetileng. Ke—ke ne ke sa tlamehe ho ngola Mangolo le dintlha 
fatshe. Mohlang oo ke le dilemo tse mashome a mabedi. Empa 
jwale ke se ke tlotse mashome a mabedi a metso e mehlano, ka 
baka leo ke se…kgetlo labobedi. Ka baka leo ke se…ha ke 
sa hopola hantle jwaleka pele. Ke tlameha ho ngola Mangolo 
a ka fatshe, mme ka nako tse ding ke tlamehe ho ngola ha 
kgautshwane seo ke batlang ho bua ka sona.
20 Mme jwale Morena a hlohonolofatse re sa bala Lentsweng 
la Modimo, le Bukeng ya Baroma, kgaolo ya 7. Jwale, ke batla 
ho ruta sena jwaleka thuto ya sekolo sa Sontaha.
21 Ke a tseba batho ba bang ba eme. Mme tabernakeleng, ka 
tlwaelo, kwana Jeffersonville, re batla ho le lumedisa bohle, 
bosiung bona, le lona, re a tseba le hokantswe tabernakeleng. 
Mme ho batla ho tshwana le tabernakeleng, bosiung bona, hola 
le ne le theohetse kwano, batho ba itshetlehile ka mabota, mme 
ho a phophoma. Jwale, ke a kgolwa le jwalo, le lona, batho 
bohle ba karolong eo ya naha, ba kenang ho utlwa Molaetsa.
22 Jwale re tlilo e sebedisa jwaleka thuto ya sekolo sa 
Sontaha. Mme ha e a lebiswa ho letho, ho motho ya itseng, 

kapa le letho; haese Kereke feela, Mmele wa Kreste oo re 
lekang ho o tataisetsa mehopolong e hodingwana le sepheong 
se hodingwana, re ntse re dumela hobane ho Kgutla ha 
Morena Jesu ho haufi. Re dumela seo. Ke ho feta moo, ho 
atametse ka dilemo tse mashome a mabedi esale mohla 
ke etelang Shreveport la ho qala. Oh, dintho tse ngata di 
etsahetse esale ho tloha mohlang oo! Jwale re shebeletse 
ho Kgutla ha Morena, molokong wa rona. Ha ke a shebella 
tsoseletso molokong wa rona. Ke shebeletse ho Kgutla ha 
Morena, molokong wa rona.
23 Jwale ho Baroma 7. Ke a tshepa le phetlile Dibibele tsa 
lona, hohle jwale, naha ka bophara. Jwale re batla ho bala ka 
kelohloko. Molaetsa wona—wona o tswang mona, o batla o le 
hodima lenyalo le hlalo, empa hantle-ntle ha se yona. Ho nna, 
ke boporofeta ba Kereke matsatsing a qetelo. Ha re baleng.

Banabeso, ana ha le tsebe, (hobane ke bua le ba 
tsebang molao,) hobane molao o busa motho mehleng 
yohle ha a sa phela?

Ho jwalo mosadi ya pusong ya monna o bofeletswe 
ho monna wa hae ke molao monna ha a sa phela; empa 
monna ha a eshwa, eba o holotswe molaong wa monna.

Ha ho le jwalo, ha a ka nyalana le monna e mong, 
monna wa hae ha a sa phela, o tla bitswa mofebi: empa 
ha monna wa hae a shwele, o holotswe molaong; ha ho 
le jwalo ha a ka nyalana le monna e mong, a ke ke a 
bitswa mofebi.

Le lona, banabeso, le shwele ka nqa ya molao ka 
mmele wa Kreste; le tle le holangwe kapa le nyalwe 
ke e mong, e leng ya tsohileng bafung, re tle re behele 
Modimo ditholwana.

Hobane eitse ha re ne re le sa le nameng,…maikutlo 
a sebe, a halefiswang ke molao, a ne a sebetsa dithong 
tsa rona a tle a hlahise ditholwana tsa lefu.

Empa jwale re holotswe molaong, ha re shwele ka 
nqeng ya molao oo re neng re bofilwe ke wona; re tle re 
sebeletse Modimo botjheng ba moya, e seng ka letere e 
tsofetseng.

24 Mme jwale ha re rapeleng.
25 Modimo o ratehang, re sa tswa bala hoo re kgolwang e 
le Lentswe la Modimo le mokgethwa. Mme ke sona seo re se 
dumelang, hore ha ho jota le e nngwe kapa taetlele e le nngwe 
e tla wela fatshe ho tswa Mona pele sohle se phethilwe. Mme re 
dumela ha Morena wa rona a re boleletse, ho Tshenolo kgaolo 
ya 22, ho re, “Mang le mang ya tlosang Lentswe ho Lona kapa 
a ekeletsa lentswe ho Lona, le yena, kabelo ya hae, e tla tloswa 
Bukeng ya Bophelo.”

26 Mme re bona hoo, ka botoloki bo phoso ba Lentswe lena, 
jwaloka ha Satane a Le hlahiseditse Eva ka phoso, ho etsa hore 
a balaele Lentswe le le leng, hoo ho dihetse morabe wohle wa 
batho tshenyehong e kgehlemaneng. Lentswe le le leng feela!
27 Ebe moo re bonang mahareng a Buka, ho fihla Morena wa 
rona le Mmoloki, yaba O re nea polelo ena mabapi le Lona. 
“Motho a ke ke a phela ke bohobe feela, empa le ke Lentswe le 
leng le le leng le tswang molomong wa Modimo.”
28 Ho ntoo latela temoso e mahlonoko Bukeng ya ho qetela, ya 
Tshenolo ya Jesu Kreste, “Ekare ha e mong a eketsa lentswe le 
le leng kapa a tlosa Lentswe, kabelo ya hae e tla tloswa Bukeng 
ya Bophelo.”
29 Oho Modimo, re a tseba, re ipona re phureha tjena, re 
tseba re tetema hodima tshwele e romotsehang ya bophelo, 
ya bophelo bona bo felang, ha re tsebe mohla re tla biletswa 
Hodimo ho ikarabela. Rona, oho Morena, re ke re beelle ka 
thoko sohle se pelong ya rona, sohle se kelellong ya rona, le ho 
sheba hantle Lentsweng la Hao, bosiung bona, le hore U tle o 
re tolokele Lona ka boporofeta bo phelang. Aba sena.
30 Moya wa Hao o ke o tsholohele hodima rona le ho tlotsa 
Lentswe pelong tsa rona, re tle re tlohe mona, phirimana ena, 
re le batho ba ntlafetseng ho feta seo re leng sona jwale, re tle 
re tjhabelwe ke pono e haufi ya Jesu Kreste. Aba sena, Morena, 
re tle re utlwisise letsatsi leo re phelang ho lona, le boihlophiso 
ba Modimo ho batho ba Hae horeng ena; nakong e kgolo ena, e 
hlokolosi, e lefifi eo re phelang ho yona. Modimo, ako re tlotse, 
e seng sebui se nnosi, empa moutlwi. Mme, mmoho, etsa hore 
dipelo tsa rona di thothometswe ke Lentswe la Hao. “Hobane 
ho tshaba Modimo ke qalo ya bohlale.” Aba dintho tsena, 
Ntate, hoba re e kopa ka Lebitso la Jesu. Amen.
31 Ke rata ho reella dihlahiso tse mmalwa tseo ke tlang ho 
di bua mona, le Mangolo a mmalwa ao ke hlileng ke ratang 
ho a sala morao, ha Morena a ratile, nqa e—e Molaetsa wa 
teboho, ka tse sa bonahaleng, wa: Kopano E Sa Bonahaleng 
Ya Monyaduwa Wa Kreste. Kopano E Sa Bonahaleng Ya 
Monyaduwa Wa Kreste. Ha e utlwahale eka Molaetsa wa 
teboho. Leha kwana, Lengolo lefe feela, re le lebohela kaofela 
ha Lona.
32 Ke leboha Modimo, ho phela nakong ena, mafellong a 
diketsahalo tse phethelang nalane ya lefatshe lena. Ha ke tsebe. 
Hola ka fuwa ho hlahisa puo pele lefatshe le thewa, le holane 
Modimo wa teka leano lohle pela ka, le ho re ho nna, “Ke—Ke 
batla hore u rere. Mme jwale u ithatela mongwaha ofe, ho ya 
rera lefatsheng?” Ke ne ke tla kgetha mongwaha wona, hoba 
ke nahana wona e le mongwaha wa gauta.
33 Ehlile ke ne ke tla thabela ho ba mona mohla ketelo ya Hae 
lefatsheng. Empa, le jwale, ke sa hopola ena jwale e le nako 

e kgolwanyane, hoba ke mohla A tlilo nka batho bao A ba 
lopolotseng, ke haufi le tsoho eo mohla balopollwa ba tla tswa. 
Re fuwe monyetla o mokakang, ho bua le batho ba shwang, ke 
nako ya tonana! Re hlile re futhiswa ke yona.
34 Mme re a tseba hore nalane e a phethelwa. Hang-hang 
nalane ya lefatshe e tla be e fetile, ke moo re tla kena re hata 
letsatsing le letjha, ho Sekete se seholo sa dilemo. Hono, 
jwaloka molumedi, ke dumela ho…ho Sekete sa dilemo, 
mmusong wa Sekete sa dilemo le Kreste, dilemo tse sekete 
hodima lefatshe; ho kgutla ha Morena Jesu ka mmele, ho nka 
batho ba nama, ba tlotlisitsweng, ka Madi a Hae a hlwekisang.
35 Mona Pauluse o tshwantsha, Lengolong la rona, molao le 
mohau, le ho e bapisa eka lenyalo le hlalo. Seratswana sena se 
rerwa ka sewelo, hoba se hlile se jwalo, bonnyane, se lebahane, 
mokana, lenyalo le hlalo. Empa se boetse se ama karolo e 
kgolo ya lenyalo le hlalo, kamoo a lekang ho hlophisa mona 
hore rona, jwaleka e—jwaleka Kereke, e ke keng ya nyalwa 
ke lefatshe le ke Kreste, ka nako e le nngwe, mme—mme ya 
eba taba e molaong le ya toka, mokana mosadi ya phelang 
le monna athe o na le monna ya phelang. Mme ke tshwere 
mehopolo ya ka mabapi le hoo, mme ke dumela seo Bibele e se 
buang e le Nnete.
36 Jwale, empa ke a dumela, hape, ke tumelo ya ka, hore e 
fatakolla se seng sa diphiri tse kgolo tsa boporofeta. Mme ke 
tshepa Morena a tla re thusa, bosiung bona, re sa hlahisetsa 
batho ba rona ba letileng naha ka bophara taba ena.
37 Ho boletswe, ka mohla o mong. E le ha ke bala, ke bala 
ntlha e amanang le hona, ha ke—ke a kgona ho hopola buka e 
ho yona. Empa ke—ke kgotswe hobane sena se nepahetse ruri. 
Hore, ho e nngwe ya dibuka tseo ke di badileng tsa Mongh. 
Moody, Dwight Moody, kwana Chicago; re na le kereke e kgolo 
e mametseng Chicago, hape, bosiung bona. Hore, Mongh. 
Moody, hoba a bale Baroma 7, o ne a mathe a kena seterateng, 
mme motho wa pele a kopaneng le yena, a re ho yena, “Na u 
tseba mohau?”
 Monna a arabele, “Mohau ke mang?”
 Mongh. Moody a re, “Mohau wa Modimo.”
38 Ka baka leo, o kile a nyakalliswa hona ho bona taba eo, 
kamoo mohau o re arotseng ho molao, le kamoo, seabo seo 
mohau o ileng wa se nka. Be, jwale, sohle seo ke batlang ho se 
etsa, ke mohla…Esale ke bolella batho, mohla ke tshelang 
moedi, ka Mose wane, nka rata ho ema le ho bina.

Mohau o hlolla! Molodi o monate, 
O pholositse nna ya soto! 
Mohau, mohau o thekothata! 
Haholo ke batla ho tseba mohau!



8 LENTSWE LE BUILWENG

39 “Hobane re bolokehile ka mohau; ha ho tswe ho rona.” Seo 
re se kgonang, sohle seo re se etsang, ha re ballwe sona. Mohau 
ke wona o re pholosang. “Le bolokehile ka mohau, ka tumelo.”
40 Ha nke ke phaelle Mosadi enwa, Mohau, ha nke ke Mo 
hlomamise Bibeleng, o boetse, o bitswa Mofumahadi ya 
kgethehileng, Mofn. Mohau enwa eo ke tlilo bua ka yena. 
Tsebang ke hona, Bibele e a tlaleha, ho re, “Ho Mofumahadi 
ya kgethehileng.” Hoo, ha le ka elellwa, “kgethehileng” 
e tswa lentsweng la “Mofumahadi ya kgethilweng.” 
Mofumahadi a le mong, hara mafumahadi a mang wohle, 
yena o ne a kgethwe.
41 Jwaleka, morwetsana ya na lokela ho hlahisa mmele wa 
Modimo, lefatsheng. E ne e le mosadi ya kgethilweng. Modimo 
o kile wa kgetha Maria.
42 Mme, hape, Modimo o thontse Mofumahadi ya kgethilweng, 
e leng Monyaduwa wa Hae. O kgethilwe. Ke kgolwa re le 
maloko a hoo, bosiung bona, lefatshe ka bophara, naha ka 
bophara, ke rialo.
43 Setshwantsho sena mona, se supa kamano ya Monyaduwa 
ho Kreste, Mofumahadi ya kgethehileng: le kamoo A neng a tla 
hlahiswa ho Yena kateng; moo A neng a tla tswa teng; le kamoo 
A tla tliswa ho Yena kateng. Kereke mona, setshwantshong 
seo re se bonang mona, e tshwantshwa le mosadi. Etswe, 
kamehla mosadi o bapisa Kereke, hobane Kereke e nnkuwa e 
le Monyaduwa. Monyaduwa, Yona ke Monyaduwa wa Morena 
Jesu, Mora wa Modimo.
44 Kamehla, ha u ka lemoha, ela maemo le boitshwaro ba 
basadi hloko, u tla bona moo kereke e emeng teng. 
45 Jwale, sena, dihlahiso tsena di ka hlolla bang ba lona, 
empa leha ho le jwalo di thooletsa Molaetsa wa ka o tswang 
ho Morena, oo ke lekang ho o tlisetsa batho. Wa bona? Ako 
shebe sohle hlahong, kamoo se etsahalang kateng, hlaho, mme 
u se shebe. Se matha se hlabaletse se ipapisitse le tsa moya, 
hape.
46 Jwale, ha u ka elellwa boitshwaro ba basadi lefatsheng 
kajeno, lemoha boitshwaro ba kereke ya lefatshe kajeno. Ako 
lemohe feela. Ehlile, jwale, ho boetse ho fumanwa boitshwaro 
ba Monyaduwa wa moya, Kereke. Wa bona? Ako shebe Hoo, 
hape. [Sekgeo lebanteng—Mong.] Hobane, ya tlhaho e bitswang 
jwalo, e ipitsa Monyaduwa.
47 Jwale, ntumelleng ho boela ke bolella phutheho ya lehae. 
Le se ke la ikutlwa hampe jwale. Kea—kea bua le bohle naha 
ka bophara, le bao, seo ke se nahanang, e le Mofumahadi ya 
kgethehileng. Mme ha bareri ba ka tshoha ba le teng ka mona, 
ba sa dumellane, be, le mpe le ikgutsetse nakwana. Le a bona? 
Lemohang. Le mpe le mamele.

48 Lemohang semelo sena. Ha u bona basadi ba hlile ba 
hlahafala, ba etsa sohle se ba se batlang, elang hloko, kereke le 
yona e etsa jwalo. Lemohang.
49 Empa elang hloko, Monyaduwa wa moya, mohla A qalang 
a tshwara tsoseletso, mohla A qalang a kgutla A tsepama 
Lentsweng la Modimo. Elang hloko hape, o a bona, kamoo 
Mangolo, mohlang oo, Ho tla hlaha Molaetsa o haolang o 
qhautsa Monyaduwa, ho qhautsa Mosadi eo, Mokgethwa.
50 Hobane, jwaleka lefatsheng, Satane, mothetsi ya 
thetsitseng monyaduwa wa pele, ho sitelwa Modimo, ka ho se 
dumele Lentswe la Hae.
51 Mme jwale, kajeno, ha re bona kereke ya tlhaho, e kene 
evangeling ya lona ya hlalefo, ho ya hole le hole le Lentswe, 
evangeling ya batho; re fumana basadi ba lefatshe, diterateng, 
ditho tsa yona, ba arubeditswe ke moya wona oo. U ke ke 
wa ba bolella. Kelello ya bona e lahlehetswe ke boitshwaro, 
batho ba se ba le jwalo. Wa bona? Le kereke e jwalo. Le e 
bona e habile hantle mokgatlong wa dikereke, ruri jwalekaha 
ho ka etsahala, mme e kena ho Roma ka sekgahla seo e ka se 
kgonang, o a bona, hobane e porofetilwe. Mme ke eo. Ke boo 
boitshwaro ba yona.
52 Empa le boele le ele Kereke ya moya hloko, kamoo 
sehlopha seo sa batho, se bitsitsweng, se Kgethilweng, ka 
tsoseletso e nngwe le e nngwe. Ho Martin Luther, e hlahile 
jwalo hlabollong. E hlahile ka ho tshwana nakong ya John 
Wesley. E hlahetse Pentekosta jwalo mohla e ne e qala. Ba 
ne ba boela ba tsepamisa basadi bao le Lentswe, mme ke bao 
ba boela ba fapoha. Ke eo a boela a wela tshenyehong. Empa 
mohla batho ba itokiseditseng ho tsepama, ho ba le Molaetsa o 
hlahang, mme ke bao ba tsepama le Wona.
53 Luther e kile ya eba moromuwa, wa tokafatso, mme yaba 
Kereke e tsepama le yona, ba bang ba bona. Ba bang ba ile 
ba tswelapele. Wesley o tlile ka kgalaletso, Kereke e ile ya 
tsepama le yona. Pentekosta e fihla ka kgutlisetso ya dineo, 
Kereke e kile ya tsepama le yona, Mokgethwa wa letsatsi 
leo; mme ya nto rothofala, ya kgautlela hantle bodumeding 
bo hlophilweng mme ya itsamaela le bao bohle, bao bohle ba 
theoha jwalo moleng.
54 Jwale, le elellwe, batho ha ba qala ba leka ho tsepama le 
Lentswe, ho fihla Molaetsa o motjha o tswang Lentsweng la 
Modimo, o tlang o tobile batho hantle. Mme ke bao ba tshwara 
Molaetsa oo ba tsepama, nako le nako. Ke feela ho Modimo…
Re fumana ntho eo.
55 Re na le malapa. Lelapa ka leng ka mona le lemaletse hoo. 
Ka nako tse ding dintho di u tsamaela hantle, dilemo. Ebe, 
hang feela, se a kgitla, ka tlwaelo Borwa mona re re, “Pula, 

ke mahlopha-a-senya,” mme ebe tsohle di a senyeha. O feta 
hara bosiu. Letsatsi le ntoo tjhaba, e ntano ba bosiu. Tsohle di 
matha ka tatelano.
56 Moporofeta, Pauluse, mona o re mosadi a ke ke a boela a 
nyalwa hape monna wa hae wa pele a eso ho shwe. A ke ke 
a nyalwa ha feela monna wa hae a sa phela; yena, le ho leka, 
ho hang. O tlamehile ho itulela a nnosi ha feela monna wa 
pele a sa phela. Mme ha a ka etsa sebe se jwalo, “o tla bitswa 
mofebi.” Ke bua ka hlaho jwale, ke e bapisa le tsa moya. Ha 
mosadi enwa a ka etsa sebe se jwalo, o tla bitsollwa ho thwe, 
“mofebi,” haeba a ena le banna ba babedi ba phelang ka nako 
e le nngwe. Ka baka leo, o tetse, ka ketso ena, ditshwanelo tsa 
hae ng’a ho Modimo le Lehodimo, ka ketso ena. Ehlile o jwalo. 
Ke molelekwa mmusong wa Modimo, ho latela Mangolo ao ke 
sa tswa a bala.
57 Le kereke e jwalo, ha e leka ho tswaka tumelwana le 
bodumedi ba mokgatlo mmoho le Lentswe la Modimo. A ke ke 
a nyalwa ke bodumedi ba mokgatlo, mme ebe Monyaduwa wa 
Kreste, ka nako e le nngwe. O tlameha ho shwa ng’a ho e mong. 
Molao o rialo, mona. Melao e mengata Lentsweng la Modimo. 
Mme oo ke molao wa Hae, Pauluse o bua ntho yona eo mona. E 
ke ke ya nyalwa ke kereke ya tumelwana ya lefatshe, mme ebe 
Monyaduwa wa Kreste, hobane (yena) e nngwe e thulana le e 
nngwe. Jwale, le hopole.

 Ho re, “Be, re dumela sena, empa ha re lumele Sane.”
58 Haeba u nyetswe ke Kreste, Kreste ke Lentswe la Modimo. 
Ho Mohalaledi Johanne, kgaolong ya 1, ho itswe, “Lentswe 
le ne le le tshimolohong, mme Lentswe le ne le le ho Modimo, 
mme Lentswe e ne e le Modimo. Mme lona le ne le etswe nama 
la aha hara rona.” Kreste e ne e le Lentswe le phelang. Haesale 
e le Lentswe. E sa ntse e le Lentswe. E tla be esale e le Lentswe. 
E ne e mpa e le ponahatso ya ditholwana tsa Modimo, hobane 
E ne e le Mora Modimo.
59 Mme mora ofe feela ke ditholwana tsa ntata’e, le jwalekaha 
u kile wa dula lethekeng la ntata’o, mmeleng wa ntata’o esale 
moshanyana, u n’u le ka ho yena. Leha ho le jwalo, a sa kgone 
ho buisana le wena, kaha a ne a sa u tsebe. Empa yaba, ka 
tshimo e jalwang e leng mma’o, wa tliswa lefatsheng wa hlaha 
o tshwana le ntata’o, yaba moo a ka qoqang le wena.
60 Le lona le ne le le jwalo, bara ba Modimo le baradi ba 
Modimo, le pele kgwedi eba teng, dinaledi, kapa molekhule. Le 
ne le le bara le baradi ba Modimo, hoba le mpa le le ponahatso 
ya nama ya ditholwana tse neng di le ho Modimo tshimolohong. 
Hobane, sebopeho sa Bophelo Bosafeleng se seng feela, mme e 
ne e le wena, pele. Hajwale ha u tsebe letho ka hoo. Le mohla 
u nong u le ka ho ntata’o wa lefatshe ha u a tseba, empa u 

bonahaditswe, le wena, ka setshwantsho sa hae. U entswe ka 
setshwantsho sa Modimo, mme u ne u bonahatswe tlotlisong le 
setswalleng sa Modimo.
61 Mme, ka baka leo, ruri jwalekaha peo ya hao e ne e 
tlamehile ho ba ka ho ntata’o, pele ho tswalo ya hao ya hlaho, 
peo ya hao ya moya e ne e tlamehile ho ba ka ho Modimo, 
hobane u kgadimiso ya ditholwana tsa mehopolo ya Hae, le 
pele lefatshe le thewa. Hantle. Ha ho tsela ya ho e kwekwetla. 
Ke hantle. Jwale, jwale re a elellwa, ke hona, hore Bophelo boo 
bo ka hare ho wena, Bophelo ba Modimo ka ho wena, ho tloha 
motheong wa lefatshe.
62 Jwale, jwale, u ke ke wa tswaka tumelo ya bodumedi ba 
mokgatlo le Lentswe, hobane di furalane haholo, e nngwe nq’a 
ho e nngwe.
63 Ke hantle seo Satane a lekileng ho se etsa ka kutlwisiso ya 
hlalefo ya hae ho Eva. O amohetse Modimo a itsalo, empa o itse, 
“Ruri, le ke ke la shwa.” Wa bona? Mme ba ile ba e dumela.
64 Mme ke seo molawana o se entseng, bosiung bona. 
Bodumedi ba mokgatlo bo arotse batho ho Lentswe la 
Modimo. Na Jesu ha a bolela, hore mohla A fihlang, “Lona, 
ka moetlo wa lona, le fetotse Melao ya Modimo ntho e se nang 
matla bathong”? [Phutheho e re, “Amen.”—Mong.] Mme ka 
tumelwana ya rona, re qheletse setswalle sa Moya o Halalelang 
ho tlotsa Lentswe la Modimo le rokeletsweng moloko wona wa 
rona. Re arotse batho hona, ka bodumedi ba mokgatlo, hoo ba 
sa fumaneng monyetla wa ho Le bona.
65 Jwale, Modimo, Yena, molokong o mong le o mong, O 
eketsa karolo e ntjha ya Buka ya Hae. Ntho yohle e tsamaya 
mmoho.
66 Jwaleka ha mmele wa ka o bopilwe. Ho thwe o qadile ka 
mokokotlo, feela ntho yohle e ne e se mokokotlo. Ho tloha 
moo ho latela dikgopo, le ho tloha matshwafong, le ho ya 
matsohong, le diphaka, le maoto, le dintho tse jwalo, mme ka 
ntano ba motho eo ke leng yena.
67 Mme le Modimo o bonahetse jwalo tshimolohong. Mme 
qetellong A hlaha e le Jehova, Modimo Ntate. Yaba O hlaha 
e le Modimo Mora, ka ho Jesu Kreste. Jwale O hlahile e le 
Modimo Moya o Halalelang. Modimo o le mong, ka dinako 
tsohle, diponahatso tse tharo tsa yena—yena Modimo eo.
68 Jwale, re fumana lebakeng lena, hore, moloko o mong le o 
mong, Modimo o abile Lentswe la Hae ho tloha tshimolohong.
69 Jwaleka ha phetoho-butle e tlile. Jwaleka ha Modimo a 
bopile pele, mohlomong, e ne e le…Ha re re O hlotse bophelo 
ba dimela, pele. Yaba O bopa bophelo ba diphoofolo, kgetlo le 
latelang. Yaba O bopa bophelo ba motho, kgetlo le latelang. E 
batla e le phetoho-butle, e ntse e phahama.

70 Ho bile jwalo le ka Modimo le Kereke ya Hae. Tokafatso 
tlasa Luther. Kgalal-…Mono ho nntshuwa Monyaduwa wa 
Hae, jwale. O ntse a bopa Monyaduwa wa Hae. Tokafatso 
tlasa Luther; kgalaletso tlasa Wesley; le jwalo, wa bona. 
Yena, phetoho-butle ya Moya e hlahiswa haholwanyane le 
haholwanyane, hobane Mmele o ntse o botjwa, o ntse o atamela 
Hlooho, e leng Kreste, Mmele wa Kreste.
71 Jwale, Yena, jwaleka mosadi, haeba A nyetswe ke Kreste 
Lentswe, A ke ke a nyalwa ke kereke ya bodumedi ba mokgatlo 
ka nako e le nngwe, hobane O tlamilwe ke yona. O tla…a ke 
ke a phela le banna ba babedi bao ka nako e le nngwe. Ba 
furallane, e mong nq’a ho e mong. E mong o rometsoe se-
Modimo, e mong o entswe ke motho, ka baka leo ba furallane. 
Ho re, “Lentswe la motho ke leshano; la Ka ke Nnete.” Modimo 
o itsalo.
72 Di furalane hakalo, ka molao nq’a mohau, kamoo Pauluse 
a buang kateng mona. E mong o tlameha ho shwa, ho fumana e 
mong. “Mme haeba a leka ho ba tswaka, o tla bitswa mofebi.” 
Oh! E nahaneng. New York, Arizona, bophareng ba setjhaba, 
e nahaneng. Modimo o boletse, “Ekare ha a leka ho nyalwa ke 
ba babedi ka nako e le nngwe, o tla bitswa mofebi.” Ke mofebi 
ofe ya tla kena Lehodimong? Na Modimo a ka nyala mofebi? 
Lekgale bo. O re kopile ho se etse hoo. “O tla bitswa mofebi.”
73 Ha ho le jwalo, bana ba hae, haeba e le mofebi, bana ba 
hae ke ba bonyatsi. Ba bonyatsi! Ba bonyatsi ho eng? E seng 
ho kereke, empa ho Lentswe. Ke wa bonyatsi. Ke ponahalo 
e kakang ena ya Tshenolo 3 mona, ya letsatsi lena la morao, 
la mongwaha kereke ya Laodisea! Sehlopha se se kakang sa 
bonyatsi! Tubakano e kakang ya bodumedi ba mokgatlo! E 
fofo, ba itshwarang jwalo mme ba ipitse Bakreste, mme ba 
latole Lentswe la Modimo, “Ba nang le sebopeho sa borapedi, 
ba mpa ba latola matla a jona,” etswe moporofeta a ba boletse 
jwalo.
74 Lenyalo ke moetlo wa kgale ka ho fetisa lefatsheng. 
Lenyalo le ne le tshwarwe pele, mme la hlongwa, tshimong ya 
Edene.
75 Mosadi o otlilwe ka dimelo tse ikgethang tseo a sa 
tshwanelang ho di silafatsa. Mosadi o otlilwe ka hoo. Ha ho 
sebopuwa se kang mosadi lefatsheng. Ha ho ntja e tshehadi, ha 
ho sethole sefe mofuteng ofe, se otlilweng ka semelo se kang sa 
mosadi.
76 Ebile mosadi o ne a le siyo e—e hlolong ya tshimolo, kaha 
Modimo a tsebile hobane o tla tlola. Dithole tse ding tsohle 
di ne di ke ke tsa feba. Ke yena a nnotshi ya ka febang. Hola 
a etswa jwaloka ntho ya tshimoloho, e ka be ebile sesomo 
bohlaleng bo boholo ba Modimo. Wa bona? O entswe e le 
kgwabi ya monna.

77 Empa erekaha a lahletswe ka lehlakoreng lane, o boetse 
o babaletswe ka boikarabelo bo kgethehileng ho tswa 
ho Modimo, bakeng sa topollo. O ruile dimelo tseo a sa 
tshwanelang ho di silafatsa.
78 Haeba a ka di senya, o silafetse bophelo bohle. Ho sa 
tsotelehe o tshwarelwa hakae, a ke ke a bewa ya lokileng. Ke 
tla e ama nakwaneng. Ke tshwere Lengolo la yona, metsotsong 
e mmalwa. A ka tshwarelwa tshilafalo ya hae, empa bophelong 
bona a ke ke a bewa ya lokileng. E hlola le yena molebe. 
Lemohang jwale. O neilwe ntho ena. A ka tshwarelwa, empa a 
ke ke a bewa ya lokileng.
79 O filwe mmele wa hae, e le letlotlo le kgethehileng le 
tswang ho Modimo. Ha ho ntja e tshehadi, ha ho nonyana, ha 
ho phoofolo e nngwe, ha ho sebopuwa se seng se jwalo. Tjhe. 
O jwalo a nnotshi. Ka hono, o a…Lebaka leo a kgethehileng 
hakana, o tlameha ho tlisa bophelo lefatsheng. Mmele wa hae 
ke dithari tsa bophelo, ke ka baka leo a neilweng letlotlo le 
hlokolosi lena.
80 Jwale ke hona moo le ka nnang la latola teng, ba bangata, 
lona baithuti ba thutamodimo. Ke sona se silafaditseng morabe 
wohle wa batho, ke bofebe boo ba tshimolohong. Thari ya hae 
e ne e silafatswe. O ne a tswale mafahla ao, Kaine le Abele. 
Ketso e le nngwe, bana ba babedi. Batlisisang Mangolo. Uh-
huh.
81 Lemohang jwale. Re fumana mmele wa hae e le thari e 
jalwang, mme ka baka leo ke letlotlo le hlokolosi, ho se 
silafatswe hoo. Jwale, ke bua jwale, ke taka setshwantsho sa 
hona, ho le bontsha moo Kereke e emeng teng. Ha ke bue ka 
lona basadi. O ka bang eng, se dipakeng tsa lona le Modimo, 
kapa lona banna. Empa ke bua ka Kereke le Kreste.
82 Jwale, o filwe sena, ho tlisa bophelo bo ka abjwang ke 
Modimo Boyena a inotshi. Monna eka ba mojara peo, empa 
Modimo ke wona o tlamehang ho hlahisa bophelo. Ke hantle. 
Bo tlameha ho tla. Bophelo bohle bo tlameha ho tswa ho 
Modimo. Bophelo bofe kapa bofe bo tlameha ho tswa ho 
Modimo. Bo kgopame, ke ka baka leo bo tletseng sebe, empa 
bophelo bo tlamehile ho tswa ho Modimo. Ke Yena Mohlodi wa 
bophelo. Jwale o ruile letl-…e mong…
83 Mona ke batla ho bitsa dintho tse tharo tseo a sa 
tshwanelang ho sutha ho tsona. Jwale, e re ke sa bua, wena o 
dule o nahanne kereke ke sa bua le mosadi wa hlaho ka sena, 
jwaleka ha Pauluse a etsa mona, kgaolong ya 7 ya Baroma.
84 O ruile letlotlo le hlokolosi la molemo o loheletsweng ho 
yena ke Morena wa hae, molemo o ikgethang. Ha ho letho le 
o ruileng ntle le mosadi. Hantle. O o filwe ke Modimo. Ha a 
tshwanela ho silafatsa molemo oo.



14 LENTSWE LE BUILWENG

85 Ekare ha a etsa phoso, o tlamehile ho ipolela ho monna 
wa hae le pele a mo nka, mme a e lokise. Ke mokana kereke 
e kileng ya nyalwa ke molao, le yona e tlameha ho tla ema ka 
pela Kreste, pele ho lenyalo la bobedi. O tlameha ho ipolela 
hoo. Ha a sa etse jwalo, mme a dula le monna wa hae dilemo 
tse leshome ebe hona a ipolelang, o na le tokelo ya ho mo 
lahla mme a nyale mosadi e mong. Leo ke Lengolo. Bohlola ke 
bophelo bo sa hlwekang.
86 “Josefa, o se ke wa tshaba, ho inkela Maria mosadi wa hao, 
hoba se emotsweng ke yena ke sa Moya o Halalelang.” O ne a 
hopotse ho mo lahla sephiring, wa bona, ke mohla a seng a mo 
lebeleditse. Haeba o se o mo lebeleditse, ho Modimo, o se o mo 
nyetse.
87 Lemohang jwale. O ruile letlotlo le hlokolosi la molemo o 
filweng yena, oo Morena a mo otlileng ka wona. Ke Modimo 
mo neileng molemo oo. Jwaloka tshimong ya Edene, a ka re “e” 
kapa “tjhe.” O ruile letlotlo la bosadi le thekothata le filweng 
yena, leo a sa tshwanelang ho le roba. Bosadi boo ke buang ka 
bona ke boitshwaro ba hae, semelo sa hae nq’a banna. A sa 
dumelle monna ofe feela…
88 Ho sheba diskrini tsena le ho sheba dikgalala tsena tsa 
ditshwantsho tse akanang, tse hamarelang, tse sonopang, 
tse bidikanang, hodima basadi bana. Mosadi ya etsang tse 
jwalo, boitshwaro ba hae bo hlephile. Ka mantswe a mang, 
mohlomong o a hlompheha. Empa, wa bona, ka pelong 
ya mosadi eo…Hang feela, ha maro ao, maro a bong, a 
dipounameng. Ha monna a aka mosadi, ka tshwanelo, 
ka nepahalo, o se a febile. Maro a bong a dipounameng tsa 
mosadi le dipounameng tsa monna. A ka mo aka letsohong, 
maro a bona a bong a ke ke a tswakana. Empa maro a bong 
a dipounameng. Mme na le bona bosawana bona bohle mono 
e—e Hollywood ya kajeno, ba ho kgateana hohle le marato a 
teetseng basadi hare, le dintho tse jwalo, mme bananyana ba 
shebile dintho tseo tsohle. Ha re makale maitshwaro a rona a 
bodile mme a putile, mme a pherehlane, wa bona, ke kahobane 
e beilwe pela bana. Ke hantle. E tlamehile jwalo bakeng sa 
letsatsi la ho qetela.
89 Jwale kelellong tsa lona le hopole kereke. E akana ebile e 
kudupana, mme e itswaka le ntho ka nngwe ntle le Lentswe, ho 
dumella Diabolosi, le thuto le dipatlisiso tsa mahlale, le dintho 
tse jwalo.
90 Athe, mahlale, thuto, ntho ka nngwe, e kgahlano le Modimo 
e tiile. Tsamaiso yohle ya tswelopele ya rona jwale e antikreste e 
tiile. Tsamaiso ya thuto e antikreste. Tswelopele e antikreste. E 
kgahlano le Modimo. O re, “Kgahlano le tswelopele?” Modimo 
o tla hlahisa tswelopele, le leng la matsatsi ana, e sa iketsang 
setlama le lefu ho yona. Tswelopele ena ya sejwale e tlile ka 

Satane. Ke tlilo le pakela yona, ha Morena a ratile, bosiung 
bona, ho tswa Bibeleng. Dintho tsena tsohle ke tsa Satane. 
Tswelopele ya rona e ntjha e ke ke ya kenyeletsa sena sohle.
 O ruile bosadi bona bo theko e thata.
91 Ha re makale banna ba itshwara tjena pela basadi, ke 
kahobane basadi ba itshwara tjena pela banna. O itotomela 
ntle mono a apere para ya marikgwana a makgutshwane, a 
mo tlentseng, mme a apere diaparo tsa banna le dintho, ka 
ntle seterateng, a ntse a menekana. Ho sa tsotelehe seo a se 
buang, mohlomong ho monna wa hae o hlwekile hlweko, empa, 
mahlong a Modimo, “Ke mofebi.” “Ya shebang mosadi ho 
mo lakatsa o se a mo febile pelong ya hae.” Mme ke yena ya 
ipepesitseng ho iketsa ntho eo.
 Mme ehlile le kereke e entse jwalo mmoho le lefatshe.
92 Lemohang. O otlilwe ka ntho eo: letlotlo la molemo, letlotlo 
la bosadi, mme e ntano ba letlotlo la bomme, ho hlompha 
monna wa hae.
93 Shebang feela kajeno. Metseng e meng, metseng e mengata, 
ba makga meketehadi ya metonana e bitswang sosaiti, maloko 
a kereke, le wona. Ba lahlela dikatiba tsa bona fatshe, mme 
bohle ba tahwa mme ba lahlela dinotlolo ka hara yona. 
Mosadi e mong le e mong o a tloha o inola senotlolo ka hara 
katiba, e leng sa monna a tla phela le yena mafelong a beke eo. 
Meketjana eo yohle e jwalo! Etswe, nka bua tse ngata mona, ha 
Morena a ratile, ha ke na nako ya ho kena ho yona. Sebodu se 
jwalo!
94 Mme kereke le yona e mpe hakaalo, hantle, e bokana le 
ntho yohle, kanthe ha e a tshwanela ho kenela tse jwalo. E 
tlameha ho itulela le Lentswe.
95 Meaho e itoketse. Dikokelo di itoketse. Dintho tsena tsohle 
di itoketse. Mananeo a thuto, hoo ho itoketse. Re tlamehile ho 
phela mona, re tlameha ho bala, ho ngola. Ke karolo e nngwe 
ya moruo eo.
96 Ke mokana, re ne re sa tlameha ho apara diaparo, 
tshimolong. Ke tla rera ka yona, tsamaong ya veke, ha Morena 
a ratile. Empa re tlameha ho apara diaparo hobane Modimo o 
re neile diaparo. Empa, tshimolohong, re ne re sa di hloke. Re 
ne re kgurumeditswe ka lesira.
97 Jwale lesira le mo rebile nq’a sebe sa hae. Ha a tsebe hoba 
o ntse a etsa sebe, wa bona, jwaloka mohlang oo. Ka ntho…
Jwale o sirilwe ke Diabolosi; mohlang oo o ne a sirilwe ke 
Modimo. Phapang ya yona.
98 Jwale re mo fihlela a otlilwe ka letlotlo le thekothata lena 
a sa tlamehang ho le pshatla: la bosadi, ketso, ho itshwara ka 
tshwanelo, ho hodisa bana ba hae, a hlomphehe ho monna wa 
hae.



16 LENTSWE LE BUILWENG

99 Matsatsing ana, ha ba sa bo tsotella ho feta letho 
lefatsheng. Eka le ka dula ofising yaka mme la bona ha banna 
ba tlisa mafumahadi a bona, e le ha ba leka ho lokisa ditaba 
le Modimo mme ba ipolela banna bohle ba phetseng le bona, 
le ntho tsohle, esale ba nyalwa. Oh, o ka re, “Bao ke…” Tjhe. 
Bao ke Mapentekosta. Uh-huh. Ba bang ba ke ke ba tla. Ka 
baka leo ke…
100 Ke bua kamoo e ka suthang kateng, ha o ntse o itswakanya 
le lefatshe, kereke, le difeshene tsohle le dintho tsa rona. Ha 
re tshwane le Pentekosta ya tshimoloho jwaleka motshehare 
o arohane le bosiu. Re ritseditse hole kae-kae, ho kena 
tshenyehong e lefifi kae-kae, mme re lahlehile.
101 Ke letlotlo le le kakang le thekothata! Ke boikarabelo 
bo bo kakang ho mosadi! Jwale na le a bona hobaneng e le 
papiso ya Kereke, e jereng boikarabelo bo tshwanang. Jwaleka 
mosadi ha a jere boikarabelo bo thekothata ba bomme ba hae, 
melemong ya hae, ho monna wa hae, Kereke e jere boikarabelo 
bo thekothata thapelong le Lentsweng, le ho Kreste, jwaleka 
mosadi feela.
102 Mme jwaleka mosadi ha a kgeloha le monna e mong; leha 
kereke e itshunya mananeong ana a thupello, le mananeong a 
kaho le dikolo, le dintho tse jwalo. Ha ke bue letho kgahlano 
le wona. A itoketse. A sebetsa molemong wa wona. Empa ha 
se…
103 Jesu ha a eso re, “Eyang, le hahe dikolo.” O itse, “Le bolele 
Lentswe.”
104 Ke hona moo ba Le telang teng. Ha se ho haha matlo a 
dithupelo, dikokelo, le dintho tse jwalo. Tseo di itoketse, empa 
eo ha se tshwanelo ya Kereke. Tshwanelo ya bona ke ho bolela 
Evangedi, empa re entse sohle ntle le hoo. Mme re ritsitse re 
kene, jwaleka Satane ha a entse, mme a e tswaka le bohashana 
ba Evangedi, ntho e nngwe, le ntho e nngwe, ho fihlela e 
dubakane e se letho. Bobodu, bo kopaneng le ntho yohle ya 
rona, lefatshe lohle! Ako shebe tlwaelo ya lefatshe.
105 Ha ke bala Reader’s Digest, nakwana e fetileng mona, 
bananyana ba thulanang le dilemo tsa menophose, le banna, 
ba thulanang le phetoho ya bophelo, dipakeng tsa mashome a 
mabedi le dilemo tse mashome a mabedi le metso e mehlano. 
Ba se ba kene dilemong tsa bona tse bohareng. Bobodu, 
(hobaneng?) ka baka la patlisiso ya mahlale ya dijo le dintho 
tse kgethutsweng boleng, ho tswa dinthong tsa hlaho tseo 
re tlamehileng ho di kenya mmeleng ya rona. Ha re letho re 
polokwe ya tshila e shwang.
106 Jwale, le kereke e jwalo, le yona. E boemong bona boo.
107 Yona ke papiso. Le yona e babaletswe ka melemo e 
thekothata ya Moya, e neilweng Yona, ho baballa Moya 

le Lentswe, mme ha e a lokela ho feba le letho la lefatshe 
kapa selo. Haese ho itulela e le morwetsana ya hlwekileng 
Lentsweng, jwaleka mosadi ha a tlameha ho dula a hloka 
sekodi ho monna wa hae. Ke letlotlo le thekothata, ho hlompha 
Lentswe la Morena wa Yona hodima tumelo e lohilweng ke 
motho, bohlale, hodima bodumedi bo leng teng bo hlophilweng. 
Kereke e otlilwe ka letlotlo leo.
108 Haeba ba re, “Be, kereke ya ka…” Ha ke tsotelle kereke 
ya hao e dumelang. Haeba e le kgahlano le Lentswe la Modimo, 
ikgule ho yona.
109 Bibele e boletse, “Jesu Kreste esale yena maobane, 
kajeno, ka hosafeleng.” Mareka 16 e boletse, “Mehlolo e tla 
tsamaya le ba dumelang ke yona ena.” Efela ha kereke e 
rera e fapane le Hono, o se leke. Ako shwe nq’a ntho eo. Ako 
tswalwe labobedi, Lentsweng la Modimo. “Eyang ka lefatshe 
lohle le bolelle mmopuwa e mong le e mong Evangedi.” E ne e 
tlamehile ho tsamaya bohole boo. “Mehlolo ena e tla tsamaya 
le ba dumelang, lefatsheng lohle, le mmopuwa ka mong ya tla 
dumela.” Na le a bona re E fapohile hakae? Ehlile. Empa E 
jarisitswe boikarabelo ba Yona.
110 Empa jwale shebang taba, Hollywood, e hlothile basadi ba 
rona dintho tse hlwekileng.
111 Ke dutse mona ke shebile mosadimoholo ya ratehang, 
Kgaitsedi Schrader, boholo ba basadi ba mona, le ka morao, 
le Kgaitsedi Moore ka mona, basadi ba hodileng ba hopolang 
dilemong tse mmalwa tse fetileng. Haeba mma bona, kapa 
esita le bona, ba ka tswela diterateng, kamoo basadi ba bang 
ba kajeno ba tsamayang kateng, ditho tsa kereke, mosadi eo ba 
ne ba ka mo hlahlella bohlanya. “O lebetse ho apara sekhete 
sa hae.” Be, haeba e ne e le bohlanya mohlang oo, le jwale ke 
bohlanya.
112 Be, shebang, lefatshe lohle le ipaka le lahlehetswe ke 
kelello. Shebang dipolayano le dintho tse etsahalang hodima 
lefatshe jwale. Wa bona? Bohlanya!
113 Ntho yohle e tlilo phethahatsa Ditshenolo. Re ka tshoha re 
tshwarana le yona, vekeng ena. Moo, dintho tse nyarosang tseo, 
tseo ha se dintho tsa hlaho. Ke dintho tsa semoya, tse etsang 
hore batho ba howeletse marako le dithaba, le ntho yohle, ho 
ba wela hodimo.
114 Bohlanya bo feteletseng, bo phethahetseng boo lefatshe 
lena le tla sohlomela ho bona, hantle hona jwale, bo se bo 
batla bo kene jwale. Kgele, le hlile le bona mehlala ya bona. 
Ke boo moo bo leng teng. Bo—bo ntse bo sasanka hantle ka 
ntle seterateng, hantle tlase hara setulo sa kereke, bohlanya bo 
feteletseng, ho etsa dintho tseo motho a sa hopoleng motho a 
ka di etsa mme ebe motho wa tswelopele.

115 Shebang seo Hollywood e se entseng mosadi. Shebang ho 
jwang. E kgothoditse mosadi dimelo tse theko e thata. Re ka 
tswella, jwalo le jwalo. Wa bona?
116 O lahlehetswe ke sena tsohle. O kgonne jwang le ka mohla? 
Hoba ho fihlile sebetsa se masene se bitswang kereke, jwaloka 
se hlahile tshimong ya Edene. Motho ya masene, Diabolosi, o 
kene kerekeng mokana a entse tshimong ya Edene, mme a mo 
kenya teng ka leshano. O thetsitswe. Mosadi o ntse a nahana; 
ha a ikemisetsa ho etsa phoso.
117 Eva o ne a sa ikemisetsa ho sitwa. E ne e se ka boomo. 
Empa a…Bibele e boletse, ho Timothea wa Bobedi, Timothea 
wa Pele 3, “O thetsitswe.” Mme ho thetswa ha se ha o etsa ntho 
ka boomo. Ke mohla o thetswang o ba o e etsa.
118 Mme ke sona hantle se hlahileng kajeno. O thetsitswe, ke 
thelebishene, ke makasine, ke batho bana, tsena, dintho tse ntle 
tsena tsohle tseo ba di tsamayang, ka ntle seterateng. Banana 
ba sejwale, ba sheba dimakasine mme ba shebe ditshwantsho. 
Ba sheba ka ntle seterateng. Ba bona diaparo babenkeleng. 
Kamoo Satane, sebetsa se seholo seo sa—sa dihele, se theohileng 
sa kena hara batho mme sa ba thetsa ho etsa dintho tsena! 
Mme mosadi o ikgopola a lokile. Mme o shwele athe ha a tsebe. 
O hole le Modimo. Na le bona kamoo a lahlehetsweng ke sena 
sohle, le kamoo e neng e le masene kateng?
119 Kajeno, ke batla le elellwe. Jesu o buile ka yona. Hape, ha le 
batla ho e bala, Jesu o e tlalehile e tla etsahala. Na le e tsebile? 
dihoreng tsa Hae tsa ho qetela, pejana ho thakgiso ya Hae. Ha 
re e baleng feela, Mohalaledi Luka, e—e kgaolo ya 23, nakwana 
feela, e le thuto ya sekolo sa Sontaha. Le qale ka temana ya 27, 
ke kgolwa e le yona e ke e tshwaileng mona. Jesu o ya Kalvari. 
Mamelang ke sa e bala. Ho lokile. Mohalaledi Luka 23:27, ke a 
kgolwa, ke hona moo re e fumanang. Letshwao la ka le e supile 
jwalo. Eya. Ke ena moo e teng.

Jesu a latelwa ke boholo bo boholo ba batho, le…
basadi, ba itetang difuba ba mo llelang.

Empa Jesu a reteleha ho bona a re ho bona, Baradi 
ba Jerusalema, se nteleleng, le mpe le llele lona, le bara 
ba lona.

Hobane, bonang, mohla—mehla e a tla,…ho tla 
thwe, Ho lehlohonolo dinyopa, le popelo e sa kang a 
tswala, le matswele a sa kang a anyesa.

120 Nahanang, kajeno, ke dihlong ho fumana ngwana. Wa 
bona? 

Mohlang oo ba tla qala ho re ho dithaba, Le re wele 
hodimo; le lera-…le ho maralla, Le re pupetse.

Hobane akare ha ba etsa tseo ho sefate se setala, ho 
tla ba tla etswa jwang ho se omileng?

121 Ho buwa ka mohla basadi ba sa tlo hlola ba batla bana. Ba 
batla ntja kapa katse, kapa ntho e kang eo, empa ha a sa batla 
bana. Hobaneng? “Ke Mme Motswetse wa kgale ha a fumana 
ngwana.” Wa bona? Ha a batle. Eo—eo ke hlahiso ya Hollywood. 
Ha e batle mosadi wa hae e le Mme Motswetse wa kgale. Ka 
baka leo, monna o tla etswa oporeishene kapa mosadi, e mong, e 
ba thibelang ho ba le bana. Ha ba batle bana ba letho.
122 Jesu o e buile. Mme yaba O reng? “Mohlang oo ba tla 
qalella ho howeletsa majwe le dithaba ho ba wela hodimo.”
123 O thibela pelehi, a tle a seohele meketjana. Ha ho ngwana 
ya anyang a tla mo kgathatsa. “Hoo ho tla mo sohlokanya 
seemo. Ka nako ha e le moimana, ehlile hoo, ho tla sohlokanya 
seemo sa hae. A se hlole a tshwana le pele.” Mme monna wa 
hae, o monyemo hakaalo o mo dumella ho itsamaela a le jwalo. 
Ha a batle ho mo etsetsa ngwana.
124 Jesu o e buile. Mme O boletse, ho re, “Mohla ba etsang 
tsena, mohlang oo ba tla howeletsa mafika ho ba pupetsa.” Ke 
ho Kgutla ha Morena.
125 Ba reka dikatse ka tjheletehadi, dintja, e tle e be bomme. 
Ke hantle. O tshwanetse ho otla ho hong, hoba ke tlhaho ya 
hae e abilweng se-Modimo.
126 Ke a elellwa. Ke tsoma matsholo a maholo. Bere ya kgale 
mohla sehla se lokileng, mohla e hohelang bere e tona, e 
fumana madinyane. Ke madinyane a matle a itekanetseng, a 
ka bang boima ba diponto tse lekgolo kapa ho feta. E tla a 
pata kapa a kgohlele kae-kae boinotshing ba wona, hoba o 
tlilo hlahisa madinyane a mang. A hlaha ka Hlakola. Bere ha e 
tsebe letho ka yona.
127 A hlahela ka hara dithari tse nyenyane. Kamoo Modimo 
a a fileng bokgoni ba ho bula mekotlana ena, ka bowona, 
dinthwana…ekare mokotlana wa cellophane. Di kgona ho 
iphatela. Mma tsona o kgalehile ho kgaleha. Ha eso je letho 
ho qala ka Mphalane, mme ena ke Hlakola. Di tla jwalo di mo 
anya hofihlela mahareng a Motsheanong.
128 Mme ere ha a bona madinyane a hae, ke madinyane 
a kwenneng a hodi-hodileng, a ka ba boima ba diponto tse 
leshome le metso e mehlano, tse leshome kapa tse leshome le 
metso e mehlano le le leng. Esale a mo anya. Hore lebese o le 
fumana kae, oo ke mohopolo wa Modimo. O phela, ka boyena, 
mme o hlahisetsa madinyane lebese.
129 Mme haeba a sa amohele peo, mme a se na madinyane, o 
tla a tsoma selemong seo, madinyane a selemo se fetileng, mme 
a fare lehlabula lohle, hobane ke hlaho a e filweng se-Modimo. 
E tlamehile ho phaphatha ho hong mafareng a yona.
130 Mme ha mosadi a sa etsetse monna lesea, o tla nka ntja 
kapa katse, kapa ntho e nngwe. O tlamehile ho fara se seng. Ke 

hlaho. Empa haele ho tswalla monna wa hae ngwana, le ho mo 
hodisetsa ho sebeletsa Modimo, ke taba e hole le bokgoni ba 
hae. O tlamehile jwalo. Oh, o tla…Oh, a ka tlotlollwa haholo, 
ha a ka etsa jwalo, ke sehlopha sa hae se ratang sebe sa basadi 
bana ba moetso wa 1965.
131 Ke papiso e nepileng ya kereke ya sejwale kajeno! Le 
kereke ya sejwale ha e sa batla letho la dintho tsena mona, ho 
hlodiya, ho howeletsa, ho bua ka dipuo, Diketso 2:38 ya masea 
a e teetseng hare. Eya. Eya. Wa bona? Eya. Ha a batle letho 
la moolo, le seboko, le ho hlodiya, “Amen! Allelua!” Kgele, 
ngwana ya jwalo o tla mo nyaodisa ka bodumedi ba mokgatlo. 
Ha ba ka fumana ya jwalo ka hara e nngwe ya dikereke tsena, 
kgele, ba ka mo tjebela ka ntle ka potlako.
 “Hobaneng le dumella dintho tse jwalo?”
132 Ka baka leo, wa bona, e emere ntho e sele, hoba e ntse e 
hlahisa maloko ka mehla. Empa ha e batle letho la ho hlodiya, 
ho tjodietsa, ho kwakwatletsa, Diketso 2:38, o di nka e le 
dibopuwa tse madimabe. Ehlile di ka mo hlabisa dihlong. Di 
ka senya yena le thuto ya hae, ya maemo, le sehlopha sa kereke 
ya mahlale eo a e kenang mona. Ba ka mo kgarameletsa ntle, 
mohla lekgotla le latelang. A ke ke a rua tse jwalo. Ka baka leo 
ha a batle ho emariswa ke Lentswe, hoba ke Lentswe feela le 
ka hlahisang se sa mofuta oo.
133 Ho tswalwa ke Moya wa Modimo, e ruile Moya wa Modimo 
ka ho yona. Ho ngodisa kerekeng ka hlalefo le ho kenela 
ditumelwana ha se ntho e teng, moriri o ponngweng, sefahleho 
se ferefilweng; ntho e kang eo ha e yo ho Lona lohle. Ha o 
fumane tse jwalo Lentsweng la Modimo. O fumana ngwana wa 
mehla ya kgale, ya hlatsuweng, ya tletseng Moya o Halalelang, 
a tswetswe ke Moya wa Modimo, ya howeletsang, a hlodiya, a 
hlaba ditlatse, a boka Modimo.
134 Taba eo e hole le bokgoni ba hae. Ha a batle ntho Eo. Oh, 
tjhe, monghadi! Tjhe, le ho leka. Ebe moo a etsang? O tswala 
para, ya sefahleho se takilweng, se tenang dishoto, mphi ya 
Jesebele, “dikatse” tsa bonyatsi, ba ba bitsa jwalo, ke a kgolwa 
ke yona. Wa bona? Ke a kgolwa ba e bitsa dikatse. Wa bona? 
“Shebang katse eo e tsamayang moo,” ba rialo, kapa ntho e 
kang eo, wa tseba.
135 O tswetswe, kapa o nyetswe, o holahantswe le monna wa 
hae wa pele, Adama wa pele, ka Eva mosadi wa mofebi, mosadi 
wa pele wa Adama. O ka re, “Wa mofebi?” Ehlile e ne e le yena. 
Empa, oh, o ipolela Adama enwa, Adama wa pele, a shwele. 
“Oh, ehlile, o shwele kgale kwana. Ke tswetswe, botjha,” o 
rialo, “mme ruri ke nyetswe ke Adama wa Bobedi, Kreste, 
Lentswe.”
136 Jwang? Lemohang seo a se ratang. Shebang nyatsi ya hae, 
le batla ho bona na o ratana le mang. Lentswe le bua taba 

Ena, empa o itse, “Kereke ya ka e buile sena.” Ha ho le jwalo o 
ratana le mang? Monna wa hae ke mang? Ditholwana tsa hae di 
mo paka se a leng sona. Hantle haholo, di supa seo a leng sona. 
Lemohang. O ne a tswallwe, pele, ho Adama, hoba eo ke tswalo 
ya hae ya hlaho. Wa bona? Mme ha eso mo tlohele le jwale. 
Yena ke morati wa lefatshe. O itlaleha a tswetswe labobedi, ho 
Kreste. Empa morati wa hae, lemohang, esale Adama, le jwale, 
hobane o rata lefatshe.
137 Mme ntho e nngwe—ntho e nngwe, lemohang o tswala bana 
ba mofuta mong. Hoo ho supa ntata bona, na ke Adama wa 
pele kapa Adama wa Bobedi. Ha Kereke e tswala ngwana wa 
Adama wa Bobedi, o itshwara se sa Adama wa Bobedi, mokana 
ba entse ka Tsatsi la Pentekosta. Bao ke bana ba makoma 
ba sebele ba Adama wa Bobedi. Wa bona? Hantle. Semelo sa 
bona se tshwana le sa monna eo le mosadi eo. E, monghadi. 
Baradi ba hae, ba takilwe sefahleho, ba ponngwe moriri, ba 
tena diaparo tsa banna, marikgwe. Bibele e moleletse “ho se e 
etse.” O poma moriri wa hae. “Ke dihlong ho yena.”
 O ka re, “Kwala molomo wa hao, tabeng eo.”
138 Ke seo Lentswe le se buang. Ke mpa ke supa semelo feela. 
Ke seo a se etsang.
139 Bara ba hae, bara ba hae ba tswetsweng ke yena, ba 
itshetlehile ka thuto, sekolo, sekolo se itseng sa Bibele, se 
bitswang jwalo, kholeshe ya boholong eo ho thweng ke ya 
kgale, e ba qhotsa, ka seqhotsisi sa mofuta. Bao ba batlanang 
le bodumedi ba mokgatlo, ba tletseng borapedi se ka Kaine, ke 
ba bonyatsi Lentsweng ha kaalo ka Kaine; ka nepo, e mpa e le 
feela, ke ba bonyatsi ha kaalo ka Kaine, ehlile, ba batlanang le 
bodumedi ba mokgatlo. Le bona seo e leng sona?
140 Modimo ha o eso hlophise bodumedi. Esale A le kgahlano 
le bona. Lentswe la Hae le kgahlano le bona.
141 Empa ba itshwarella ka bona ba tiile, ka baka leo le ka 
bona seo ba se hlahisang. Hoo ho supa na papa bona le mama 
ke mang. Ka tshwanelo. Ka tshwanelo. Ke ba bonyatsi ha kaalo 
ka Kaine. Ke oo mofuta wa ngwana a mo tswetseng ka Eva. Ba 
tlohile Lentsweng, ke moo le bonang seo a se hlahisitseng. Ke 
hantle seo kereke e se hlahisitseng, ntho e tshwanang.
142 Nka le pakela yona, ka Lentswe, hore ke hona moo thuto 
le tswelopele di tswang teng, ka Kaine. Ke hantle haholo. 
Hobane ba itlaleha…Empa bona—bona ba itlaleha e le bara 
ba Modimo, empa ba tswetswe ke bodumedi, ba rutilwe le ho 
rupellwa ke bodumedi, ntho yohle e sele. Ke hantle haholo. 
Hlalefo, masene! Kgele! Le noha e ne e le jwalo, ntata bona. 
Hantle. Ba hlalefile mme ke bareri ba mahlale ha kaalo ka 
Kaine. Wa bona? Ke ntho e le nngwe hantle.
 O re, “Moena Branham, na ke nnete?”

143 Phetlang ho Genese 4:16 mme le fumane. Kgutlelang 
mona ho Genese 4:16, motsotso feela, le tla fumana kamoo e 
etsahetseng kateng.

Yaba Kaine o tloha…pontsheng ya JEHOVA, a ya aha 
naheng ya Node, ka nqa botjhabela ho Edene.

Kaine a tseba mosadi wa hae; mme a emola, a tswala 
Henoke: mme a aha motse, mme a reella motse oo, 
lebitso…Enose, mora wa hae.

144 Ho theohela tlase ho Tubale, ho theoha jwalo, hoba ba 
ile ba qalella, yaba ho hlaha batei ba disebediswa, mmino, le 
tse jwalo. Tswelopele e tlile ka Kaine, hantle, ho haha metse, 
disebediswa. Banna ba mahlale ba tlile ka Kaine, peo ya noha. 
Jwale elellwang temana ya 25.

Adama a boela a tseba mosadi wa hae;
145 Jwale, o kile a mo tseba hang mme a tswala bana ba 
babedi. Batlisisang Lengolo. O ne a fumane Kaine le Abele. 
Ketso e le nngwe, le bana ba babedi. O re…
146 Ba mpoleletse, nakwana e fetileng, e ke ke ya etswa, ya 
etsahala. Re tshwarane le tseko kwana Hollywood. Hollywood? 
Hona jwale re tshwarane le tseko kwana Tucson, e hlahletswe 
kgotla. Mosadi o tswetse ngwana wa mothomotsho le ngwana 
wa mothomosweu, ka nako e le nngwe. Ba re a ke ke a kgona. 
Ehlile a ka ba le dipeo tse pedi tse nonneng, hape. Hona jwale 
ba tshwarane le yona lekgotleng. Ke a tseba dintja di ka 
kgona. Diphoofolo di a kgona. Mme mono o fumane, monna e 
mosweu o itse, “Ke tla hlokomela ngwana wa ka, empa e seng 
yena.”
147 Mme yaba mosadi eo o a ipolela. O phetse le monna wa hae 
hoseng hoo, le monna wa mothomotsho thapama eo. “Haeba 
e kene,” ngaka e boletse, “nakong ya dihora tse mashome 
a mabedi a metso e mene, e ka etsahala ha peo e nngwe e 
nonneng e le teng mono.” Mme ke eo o e kgonne.
148 Mme ke hantle se etsahetseng mona. Kaine ya…Satane, 
hoseng hoo, ka noha; le Adama, thapama eo. Mohla a ne a…
Mme yaba o fumana bana ba babedi.

Jwale, Adama a boela a tseba mosadi wa hae (kgetlo 
labobedi); mme a tswala mora,…

149 Hopolang, ha ho moo Bibele e tlalehileng Kaine e kile ya 
eba mora wa Adama. Ho itswe, “E ne e le wa e mobe,” e seng 
Adama, “Diabolosi.”

…tseba (kgetlo labobedi), mme a tseba…mme 
a fumana mora, a mo rea lebitso la Setha: A re, ke 
hoba Modimo, o mphile…(E ne e se Peo ya nnete 
eo.)…mphile ngwana e mong sebakeng sa Adama, ya 
bolailweng ke Kaine. Ya…

Setha le yena, a tswala mora; a mo rea lebitso la 
Enose: mme ya eba moo ba qalang ho rapela lebitso la 
JEHOVA.

150 Hoo ha ho tswe ho Kaine, molokong wa lesika leo, empa 
hoo ho tswa lesikeng la Setha.
 Ka baka leo, “Kaine ke e mobe.” Noha ke eo e fihla.
151 Jwale lemohang. Bibele e bua e hlakile mona, ho re, 
“Monna wa hae wa pele o tlamehile ho shwa,” e seng ho lahlwa 
feela. O tlameha ho shwa.
152 Ke sa tswa qetela ho rera ka Lenyalo Le Hlalo, mme bohle 
le a e tseba. Hajwale ha ke bue, ha kaalo, le phutheho ena 
mona, empa ke setjhaba ka bophara. Ke hantle. Jwale le bona 
se hlahileng mono, ho Lenyalo Le Hlalo. Mohla e…?…Ditiiso 
tse Supileng di ile tsa manollwa, e leng tsona tse hlahisitseng 
Nnete ya yona ya makoma.
153 Ka baka leo, ho nyalwa ke Adama wa Bobedi, Kreste, 
Lentswe, o tlameha ho ikarola ka lefu, ho monna wa hao wa 
pele wa bodumedi ba mokgatlo, hoba ho se le a mong wa bona 
ya kgonang ho nka Lentswe la Modimo kaofela. Mpontsheng 
feela moo e leng teng. “Oh,” o ka re, “ya ka.” Thaka le leng 
le bua ka ya hae, le lona. Ako di kopanye, mme le iphumana 
le fositse bobedi ba lona, hang feela ha le hlophisa bodumedi. 
Balang Tshenolo 17. Ka baka leo, wa bona, o tlameha ho shwa 
nq’a ntho eo.
154 Jwale, ha ke bue le phutheho ena ya lehae. Ke hlile ke bua 
setjhaba ka bophara. O tshwanela ho shwa monneng wa hao 
wa pele. Haeba o kopane le Kreste mme o ntse o nyetswe ke 
bodumedi ba mokgatlo, o mofebi. O Laodisea.
155 Ho Kereke setjhaba ka bophara, re setse Jesu Kreste 
morao, Lentswe. Ho kena ho Monyaduwa, o tlameha ho boela 
o nyalwa ke Lentswe la Modimo, e leng Kreste. “Lentswe le ne 
le le tshimolohong; Lentswe le ne le le ho Modimo, Lentswe e 
ne e le Modimo. Mme Lentswe le ne le etswe nama la aha hara 
rona.”
156 Hang feela ha o tiisetsa mekgweng ya bodumedi ba motho, 
Lentsweng la Modimo, o bitswa, “mofebi.” Mme efela ha 
le tsitlallela tumelo ya bodumedi, ho ba setho sa kereke ya 
bodumedi ba mokgatlo bo latolang Lentswe, o “mofebi,” seo 
Bibele e se buileng.
157 Jesu o itse, “Le ke ke la sebeletsa marena a mabedi ka nako 
e le nngwe. O sebeletsa Modimo kapa mamona.” Mamona ke 
“lefatshe.” “Ya ratang lefatshe, leha e le dintho tsa lefatshe, 
lerato la Modimo ha le yo ho yena.” Peo ya Modimo e ke ke 
ya aha ho yena ka nako e le nngwe (lerato la Modimo) athe 
lerato la lefatshe la kahare ka mono. Ha Peo ya Modimo e 
sebetsa ka wena, ke Lentswe la Modimo. Lerato la lefatshe 



24 LENTSWE LE BUILWENG

le ke ke la aha ka mono ka nako e le nngwe. Jwale moriri 
o mokgutshwane o kae, le marikgwana a makgutshwane, le 
difahleho tse takilweng? Jwale ebe e ho kae?
158 O ke ke wa hloka sekodi ho Kreste, Lentswe la Modimo, 
mme o ntse o sebeletsa bodumedi bo betlilweng ke motho ka 
nako e le nngwe. Bo kgahlano le Lentswe. Pauluse o buile 
mona. “Nq’a e nngwe?” Baroma 7.
159 Le jwale o ke ke wa tswala bara ba Modimo, ba Lentswe 
la Hae, ka sehlopha sena sa bodumedi ba bonyatsi. O ke ke 
wa kgona. Ka hara seqhotsisi sa hao, o ke ke wa hlahisa mora 
Modimo wa Lentswe. Ke ntse ke buisana le kereke. Empa o sa 
ntse o itlaleha o le morapedi haholo. Le Kaine o ne a le jwalo, 
mora seotswa Eva, ya tletseng borapedi, ya ahileng dialetare 
mme a nyehela sehlabelo, mme a lefa dikarolo tsa hae tsa 
leshome le ho etsa tsohle tseo morapedi mang le mang a ka di 
etsang. A mpa a hloleha ho boloka Lentswe leo. A hloleha ho 
fumana tshenolo.
160 Mme tshenolo ke yona feela ntho, tshenolo ya Lentswe. 
Yona keng…Tshenolo keng? Jesu o itse, “Hodimo lejwe 
lena Ke tla aha Kereke ya Ka, mme dikgoro tsa dihele ha di 
ka ke tsa E hlola.” Tumelo ke tshenolo; hobane Tumelo o e 
senoletswe.
161 “Abele, ka Tumelo, o hlahisitse ka tshenolo (Tumelo), o 
hlahiseditse Modimo sehlabelo se molemo ho sa Kaine.”
162 Kaine o hopotse ba jele diapole. Ba sa ntse ba fupile 
mohopolo oo, empa e ne e se yona. E ne e le bofebe, peo ya 
noha. Mme mono mohla Ditiiso tse Supileng di ne di manollwa, 
di pakile mme tsa e kgodisa. Buka ya ka malebana le yona e 
tswile. Ke kgolwa, mona re tshwere sekete jwale. Wa bona? 
Lemohang. Ke ho latela Mangolo, ho qala ho Genese ho isa ho 
Ditshenolo.
163 Mme nakong ya qetelo, difate tse pedi tseo di hlahisa peo 
mme di a ipaka. Ke rona bana, hantle kajeno, Laodisea le 
Monyaduwa, e hlakile mme e totobetse Lengolong kamoo e ka 
kgonang, mme e ka pela difahleho tsa lona hantle. “O ke ke 
wa sebeletsa Modimo le mamona.” O ke ke wa ba Mokreste ya 
hlokang sekodi le modumedi wa Bibele mme wa ikopanya le 
moferefere wa bodumedi ba mokgatlo. O ke ke wa kgona ka 
nako e le nngwe. E mong o tlameha ho shwa, e mong a tle a 
phele.
164 Le jwale o ke ke wa hlahisa mora wa Lentswe la Modimo. 
Le kereke e ke ke ya kgona ho hlahisa. Ha di batle ya mong wa 
bao, bana ba llang, ba howeletsang mme ba bua ka dipuo, le 
dintho tseo tsohle. Bao, o ke ke wa e kgona ka hara kereke ya 
bodumedi ba mokgatlo. Ba ke ke ba nna ba o boloka. Ha ba ke 
ba hlahisa ba jwalo. Ba ba tshwara mme ba tsukutla matsoho a 
bona mme ba re, “Ha o dumela, o na le Wona. Hang feela ha o 

ngola lebitso la hao bukeng, ke phetho seo o tlamehileng ho se 
etsa.” Wa bona? Ke—ke bana ba bonyatsi Lentsweng, athe ba 
ntse ba ipolela e le borapedi.
165 Ba emere bohlale le tsebo ya Satane hona, kereke e jwalo! 
Ba romela batho ba bona hole kwana sekolong, ho ithuta ho 
qapodisa “amen” hamonatjana feela. Ba ithuta ho qapodisa 
sena sohle, mme ba rue bohlale. Ke eng? Ke kemariso ya 
Diabolosi. Satane o kile a emarisa Eva ka’ng? Ho se dumele 
Lentswe, ho ithuela dihlalefo, bohlalefi, mme hoo ho sentse 
mmopo wohle. Ke sona hantle seo e se entseng Lentsweng 
kajeno, kereke. E ikemarisitswe ka dikolo tsa Bibele le 
dikholeshe, le dintho tse kang tseo, ho bala, ho ngola, dipalo, 
mme ha ba tsebe letho ka Modimo mokana Mokgothu a tseba 
ka bosiu ba Egepeta. Ba tseba ditumelo tsa bona tsohle, buka 
ya bona ya merapelo, le ntho ka nngwe, empa ha ba tsebe letho 
ka Modimo.
166 Ba tseba mohla Lentswe le netefatswang, etswe Modimo a 
ne a bue morao mono mme a balla moloko ka mong ha o ntse 
o etla Lentswe la Hae. Nowe ke enwa a fihla, mme a rerela 
moloko oo.
167 Jwale, ho ka thweng hola Moshe a fihla, ho re, “Ha re 
haheng areka”? Ekabeba o fapohile motjha. Empa e ne e le 
moporofeta. O ne a tshwere tshenolo ya Modimo.
168 Modimo a e netefatsa e le Nnete. O ile a ntsha bana, ho 
ntsha Iseraele, le ho bontsha Topallo ya Mollo ka pel’a bona, 
mme a netefatsa moporofeta; le ho bolela hantle seo A tla se 
etsa, mme A e etsa.
169 Ba itse, “Modimo a se ke a bua. Ho mpe ho bue Moshe, 
esere mohlomong ra shwa.”
170 A re, “Ha Ke sa tla bua le bona ka mokgwa oo, empa Ke tla 
ba hlahisetsa baporofeta, mme ke bona ba tla bua.”
171 Yaba mono ho ema Esaia, ho re, “Morwetsana o tla emola.” 
Monna ya jwalo letsatsing le kang la mohla…Morwetsana a 
ka emola jwang? “Re tswaletswe Mora: Ngwana o tswetswe, 
re neilwe Mora. Lebitso la Hae o tla bitswa: Moeletsi, Kgosana 
ya Kgotso, Modimo o Matla, Rabosafeleng. Hodima terone ya 
ntate wa Hae, Davida, O tla busa. Mmuso wa Hae o ke ke wa 
ba le bofelo.” Ho tla ba jwalo jwang? O ne a sa tsebe. O mpile 
a bua seo Modimo a se boletseng. Ke taba e hlolang kutlwisiso 
efe feela, hlalefo. E hlola patlisiso efe feela ya mahlale. Ke 
Lentswe la Modimo.
172 Jwale re hlohla baithuti ba rona ba kholeshe ka 
thutamodimo ya Bibele ya mefuta yohle le dintho tse jwalo, 
thutamodimo e betlilweng ke motho, e fupere sehlopha sa 
kereke se le Laodisea hantle, kamoo Modimo a e boletseng 
kateng. Oh, kgidi! Ke a e sheba, mme ke a tlakasela. Ho 

emiriswa dikutlwisiso tsa hlalefo! Le pele o ka kena o tlameha 
ho ba lekolwane la sekolo se phahameng. O tlamehile o be o 
fumane…o tlameha ho itlhahisa pela ngaka ya mahloko a 
kelello le pele o tlotsetswa mosebetsi.
173 Na le ka nahana ka Petrose, Jemese, le Johanne ba 
itlhahisang pela ngaka ya mahloko a kelello? Le sa hopola bao 
ba lekgolo le mashome a mabedi hodimo mono, ba sa kgoneng 
le ho tekena lebitso la bona? Ba ema pela ngaka ya mahloko 
a kelello, ho bona haeba ba…haeba tsohle tsa bona…na ba 
tjhorile kelello, le dintho tse jwalo? Ba ne ba tjhorile, empa e 
ne e se kutlwisiso ya hlalefo kapa patlisiso ya mahlale. E ne 
e tlile ka Matla a Modimo. Mohla O ne o ba kgahlola, ha ba 
ka ba tseba letho haese ho etsisa seo Moya o Halalelang o se 
boletseng ho etswa. Ba sa tsotelle hlalefo ya letho, seo kereke 
e se buileng, seo baprista ba se buileng, se boletsweng ke sena, 
sane se se boletseng. Ba ne ba tsamaiswa ke Moya; banna ba sa 
tshabeng letho.
174 Mohalaledi Johanne wa Pele 2:15, O boletse, “Ekare ha o 
rata lefatshe, leha e le dintho tsa lefatshe, lerato la Modimo 
ha le yo ka ho wena.” Wa bona? Ka baka leo o ka emariswa 
jwang ke Lentswe la Modimo le kgalemang lefatshe, le 
kgalemang Hollywood, le kgalemang feshene yohle ya yona, 
ho kgalema meketjana ena yohle le boitshwaro boo, le tsohle 
tse reeletsweng jwalo tlasa lebitso la borapedi? Le a e kgalema. 
Lentswe le ka hla la emarisa motho: mosadi ya pommeng 
moriri a ka kgona jwang, ya takilweng sefahleho, ya apereng 
marikgwana a makgutshwane?
175 Moreri a ka kgona jwang, ho tswa mona mme a kenela 
kholeshe ya thupelo, mme a ntano sheba Diketso 2:38 mme 
a bona ho se motho ka hara Bibele a kileng a kolobetswa ka 
maemedi ao, mme a re o emarisitswe ke Lentswe la Modimo? 
O ntse a le bolella leshano! O rekisitse boholo ba hae. O febile 
kgahlano le Seo a se boletseng. O lahluwe, hlalong.

 Modimo o tlilo iphumanela Kereke e hlokang sekodi, hantle 
feela, Monyaduwa.
176 Bibele e boletse, “Lentswe ha le yo ka ho wena.” Ha ho 
le jwalo o ntse o tswala bana ba mofuta mong? Bodumedi bo 
emere. Ha ho lefu le hlahileng ho o arohanya le nyatsi ya hao 
ya pele.
177 “Ba ha Joneses ba tla nahanang ha nka tshoha ke lla ke 
bua ka dipuo? Ba tla nahanang ha nka boela ka kolobetswa?” 
Ke mopoto wa motonana! Ana o nyetswe ke ba ha Joneses? 
Ana o nyetswe ke kereke? Ana o nyetswe ke Kreste, Lentswe?
178 Jwale, ke ka baka leo a sa ntseng a tswala bana ba hae. 
O na le bana ba mofuta mong? A mang a mabitso a bona 
kajeno ke ana: dikatse, dikgaolaboloko, dilalome, di-rickies, 

di-ricketas. Dikatse, dikgaolaboloko, tseo ke ditho tsa kereke. 
Ehlile. Ke bara ba hae bohle, bara ba Kaine, e leng bara ba 
sebata se bohlale, ba boreledi bo mathumisa.
179 Jwale tadimang ka kelohloko nakwana, ka pono ya hao 
ya moya, tadima moya wa hao. Ako qamake feela. Ke bua 
setjhaba ka bophara jwale. Tadimang metsotso e mmalwa 
feela, lona ka ntle mono Tabernakele ya Branham, lona ba ka 
hara ditabernakele tsa Lebopo la Bophirima, le Arizona, le 
hohle moo le leng teng. Itjhebeng metsotso e mmalwa feela. Le 
re, “Molaetsa o o rerang, Moena Branham, o fosahetse.” Ako 
itjhebe nakwana. Dumellang Moya o Halalelang ho hlahloba 
dikello tsa lona ka Lentswe, le tla dumellana le Molaetsa. 
Dumellang Kreste, Lentswe le tlotsitsweng, le hlahlobe 
letswalo la hao. Mo dumelleng ho kena ka ho lona, ho bona 
haeba Le lokile kapa tjhe. Mme ke e nngwe ya dintho tse pedi 
tseo ke di thonyang, athe ho ka ba le tse makgolo.
180 Na Bibele e dumella mosadi ho poma moriri wa hae? 
[Phutheho e re, “Tjhe.”—Mong.] Ana Bibele e a dumela, e 
dumellana le boraro, dikolobetso ka lebitso la “Ntate, Mora, 
Moya o Halalelang”? [“Tjhe.”] Ha ho ntho e jwalo. Ana Bibele 
e dumella mosadi ya aparang diaparo tsa monna? [“Tjhe.”] Be, 
nkang tse tharo tseo mono feela, athe ho sa na le makgolo a 
tsona. E hlahlobeng ho latela Lesedi la Lentswe la Modimo.
181 O re, “Nna ke setho sa kereke.” Kaine le yena. Eva le yena. 
Bibele e a lepa, matsatsing a qetelo, Laodisea e tla ba jwalo.
182 E re Moya o Halalelang o hlahlobe letswalo la hao, mme 
o tla dumellana le Daniele 5:12. Mohla mofumahadi a emang 
pela Beltsatsare, mme a re o fumane moporofeta, Daniele, hara 
bona, mme ke moqhaqholli wa mehopolo. Ako dumelle Moya 
o Halalelang. Ke yena Moporofeta wa letsatsi. Mo dumelle ho 
kena pelong ya hao hona jwale le ho e hlahloba ka Lentswe 
la Modimo, mme dipelaelo ka Molaetsa di tla qhibidiswa. O 
qhaqholla dipelaelo tsohle. Ako iphumanele, e amana le 
Lentswe la letsatsi lena hantle. 
183 O ke ke wa rera molaetsa wa Luther kajeno. E kena ho 
Wona, empa ao ke maoto. Uh-huh. Uh-huh. Ho ke ke ha rerwa 
Wesley. Ho ke ke ha rerwa Pentekosta. Re tloletse ka nnqane 
ho ntho eo. Ba hlophisitse bodumedi mme ba shwele. Bao ke 
tlhaka.
184 Tlhaka e ne e nyolohe ka leqoba, ao ke maemo a pele a 
kereke. Jwale, hoo ha ho tshwane le tlhaka ya pele e keneng 
mobung, koro.
185 Maemo a bobedi a hlahella ka pholene. Hoo ho sa ntse 
ho sa tshwane le thollo. E mpa e tshwana le yona ho feta. E 
ntse e ipha sebopeho sa thollo ho feta. Empa ehlile maqoba ha 
a tshwane le thollo e keneng mobung. Ke pelesa ya bophelo 

bo nong bo le ka hara thollo. Empa ya etsang? Ya hlophisa 
bodumedi, jwalekaha hlaho yohle e sebetsa mmoho. E ile ya 
shwa.
186 Yaba eng? Bophelo bo matha bo kena ka hara tjellane. E 
hlahile dinthwana—dinthwana tsa dipolokwe tse leketlang ho 
yona, ekare dinthwana—dinthwana tsa dithollo ho yona. Di 
tshwana le thollo ya mannete, empa ha se yona.
187 Ebe moo e welang ka hara lekgapetla. Mme e hlahisang? 
Lekgapetla.
188 Jwale, ha o tshwara thollo ya koro, mohla koro e qalang e 
hlaha. Mme Jesu o itse, “Hlaku ya koro.” Mme ebe o nka koro 
eo o a e phetla. O phetlile tlhaka. Mme o e shebile. O re, “Re 
fumane thollo ya koro.” Ela hloko. E tshwana le thollo hantle, 
empa ha ho thollo ka ho yona. Ke lekgapetla.
189 Ao ke Mapentekosta, “Hoo ho ka,” jwaleka Mattheu 24:24 
a boletse, “thetswang le bona Bakgethwa matsatsing a qetelo, 
hola ho ka etswa.” Empa ere ha o phetla lehlaku ka morao ho 
lehlaku, ha o fumane thollo ya letho. Thollo e dutse motsheo 
kwana ka morao ho yona. Wa bona?
190 Mme ebe moo Bophelo bo tswang bodumeding ba mokgatlo, 
bo kenang ka hara thollo. Ebe ho etsahalang? Ha thollo e qala 
e hlaha, mme e hola hore E tle e kgurumetse ntho e nngwe, 
bodumedi ba mokgatlo bo ikgula ho Bona. Hobaneng le jwale 
re eso fumane ho hahilwe bodumedi ka Sena? Ba ke ke ba 
kgona le ka mohla. Ke thollo. E ke ke ya tswelapele. Re nakong 
ya bofelo. Ka baka leo jwale E tshwanela ho etsang jwale? Ho 
robala ka pela Mora, ho butswiswa, ka nepo, Lentswe le tle le 
butswiswe pelong ya hao, ho hlahisa le ho phela seo re buang 
ka sona. E, monghadi.
191 Ke moo o sa tlo hlola o tlelwa ke dipelaelo, ha o dumella 
Moya o Halalelang ho o senolela Lona, jwalokaha mofumahadi 
a boletse ka Daniele.
192 O ka re, “Hona hohle ho amana le sehla sa teboho kang? O 
bua ka’ng, Moena Branham? Ke ena mona, e se e le kotara pele 
ho robong. Ha o eso bue letho ka sehla sa teboho.” Wona ke 
Molaetsa o mokakang o malebana le yona, ho nna! E, ehlile.
193 Bontate bajaki ba ile ba lebohela bophelo ba bona bo sa 
tswa fumanwa botjha. Ba ho arohangwa le bodumedi ba kgale 
ba Senyesemane le tumelwana, ba ka nyalwa ke Lentswe le 
letjha, le tlotseditsweng mongwaha wa bona; ke hantle, 
Lentswe le letjha, le tlotseditsweng mongwaha wa bona, 
bakeng la letsatsi la bona.
194 Ka hona re ka leboha, jwaleka bajaki, tjee ka Abrahama, 
ho ikarola dinthong tsa lefatshe, metswalleng ya rona yohle. 
Abrahama e ne e le mojaki. Modimo o re arohantse le borapedi 
bohle bo shweleng. Ke bua le setjhaba ka bophara jwale, 

ditumelwana tsohle tse shweleng. Le ho ya ho eng? Ho re 
arohanya, le ho re bulela lefatshe le letjha, Molaetsa o motjha 
wa letsatsi lena.
195 Pentekosta e omme e shwele, jwaleka Luther, Wesley, le 
tseo tsohle. Ke dikereke tse bokantsweng mmoho feela. Batho 
ba lokileng ba teng ka mono, le jwale, ba tlamehile ho tswa.
196 O ile A etsang? O manolotse Ditiiso tse Supileng tsa 
Molaetsa wa ho qetela. Na le lemohile seo? Ditiiso tse Supileng, 
etswe, diphiri tsohle tsa mengwaha kereke e supileng di ne 
di tiisitswe ka Ditiiso tse Supileng. Bahlabolli ha ba fumana 
nako ya ho etsa hoo mehleng ya bona. Ha ba ka ba phela nako 
e lekaneng. Empa haele tshenolo e bokwang ena ya Ditiiso tse 
Supileng, e manoletswe rona matsatsing ana a qetelo, ho tswa 
seporofetong se yang Arizona.
197 Kamoo nkileng ka botsa Modimo, tsatsi le leng, “Ebe O 
etsang ka nna ka ntle nahathote ena?”
198 Na le tsebile Moshe o ngotse Testamente e Ntjha…kapa 
Testamente ya Kgale? Ehlile o entse jwalo. Dibuka tse nne tsa 
pele di hlahisa molao, ntho ka nngwe; Genese, Exoda, Levitike, 
le Deutronoma. Ke yena ya ngotseng Testamente ya Kgale. Ho 
etsa hoo, a tlameha ho tela metswalle yohle ya hae le baratuwa, 
mme a kena nahathote.
199 Pauluse o ngotse Testamente e Ntjha. Ke hantle. O 
ngotse Baroma, le Baroma le sohle sa Yona mono, Baheberu 
le Timothea, le tse jwalo. Mme ho ka etsa jwalo, a tlameha 
ho ikarola, le ho theoha a kena Arabia, nahathote, dilemo tse 
tharo, ho fuwa tshenolo ya Modimo.
200 “Oh,” o rialo, “Mattheu yena, Mareka, Luka, le Johanne?” 
E ne e le bangodi ba ngodileng feela seo Jesu a se entseng.
201 Pauluse o ne a ikgethe mme a kopanya Lentswe mmoho. Ke 
hantle. Be, ha ho le jwalo, shebang, haeba e qositse hono, mme 
ba ile ba tlameha ho kena nahathote, ho ya hole le baratuwa ba 
bona.
202 Le hopole eng, Nako Ke Efe, Monghadi? Ba bakae ba kileng 
ba e utlwa? E re, “Amen.” [Phutheho e re, “Amen.”—Mong.] 
Na e ne e nepile? [“Amen.”] Ha ho le jwalo matsatsing ana a 
qetelo re tshwere tshenolo, ya Molaetsa wa Morena Modimo 
ho phutha Monyaduwa wa Hae mmoho. Ha eso tshepiswe 
mongwaha o mong. E tshepisitswe mongwaha wona: Malakia 
4, Luka 17:30, Mohalaledi Johanne 14:12, Joele 2:38. Ditshepiso 
tseo di itshwanela le Johanne Mokolobetsi ya itsebahaditseng 
ka Lengolo.
203 Jesu o kile a Itsebahatsa. Ba itseng? “Ha re batle motho ya 
jwalo!” “Johanne ke motho ya hlaha.” Kereke ya sitwa ho e 
amohela. Ke moralo oo. Le kajeno kereke e ke ke ya e amohela.

204 Empa, ho Bakgethwa, Modimo o ntse a bitsa Bakgethwa. 
Ba e tseba: ho bitsa Monyaduwa ya hlwekileng, Lentswe, 
Kereke ya letsatsi la ho qetela, Mofumahadi ya kgethilweng 
wa Morena Jesu Kreste, Lentswe. Haeba…Jesu ke Lentswe. 
Ba bakae ba e dumelang? [Phutheho e re, “Amen.”—Mong.] 
Ho lokile. Ha ho le jwalo, kamehla Monyaduwa ke karolo ya 
Monyadi, ka hona Monyaduwa e ke ke ya eba bodumedi ba 
mokgatlo. Eka kgona e be Lentswe, le bonahaditsweng, ho 
ba Monyaduwa wa Kreste. O tshepisitse ho e etsa. O boletse 
kamoo A sebeditseng kateng. Le ka mohla ha a sebedise…
ha a kgelohe moralo wa Hae. Esale A e sebetsa ka moralo oo. 
O e sebeditse, nako le nako, ka moralo. O boela a e sebedisa, 
ho bitsa Monyaduwa wa Hae ya hlwekileng letsatsing la 
qetelo, Rebeka e motle o emetse Isaaka wa Hae. Ke nako e 
babatsehang ha kakang!
205 Ke ena e hlahella ponahalong, dibuka tse pedi tse tla 
le hlolla mohla le balang buka ya Mengwaha e Supileng ya 
Kereke. Dibuka tse pedi: Buka ya Bophelo, ho itswe, e nngwe 
e re o ka ngola lebitso la hao ho yona, ho yona ha o ke o 
hlakolwa; e nngwe e re o ka hlakola lebitso la hae Bukeng ya 
Bophelo. Taba ena e totobatsa ka phethahalo, hantle mona. 
Ke tlilo kgefutsa metsotso e mmalwa, mohlomong, hodima 
ntlha ena pele re kwala, le ho tshwarana le sena pele re 
kwala.
206 Bophelo bo hlokolosi, ho Modimo, mme bo ngodilwe 
bukeng. Modimo ke Moqadi wa bophelo. Le a e dumela? 
[Phutheho e re, “Amen.”—Mong.]
207 Bophelo ba rona ba nama mona, boo re bo ruileng, ke 
kgopamiso feela. Ka nepahalo e tlamehile e be e le bophelo bo 
nepahetseng, le ho qaleng, empa bo kgopamisitswe ke tswalo 
ya hlaho. Bophelo ba pele, kapa kopano ya hao ya pele, o 
matahantswe le yona tswalong, ka hlaho, ka ketso ya nama. Ka 
nako ha motho wa hlaho a ikopanya, monna le mosadi mmoho, 
ha ba kopana ka bong, e leng ketso e hlahisitseng bophelo ba 
hao ba pele mona, mme bona bo ikgomahantse le sebe le lefu. 
O ka sitwa jwang ho se bone peo ya noha?
208 Ha o bona mosadi, e leng kgwabi; ha ho sethole se 
tshwanang le yena; se entsweng jwalo, a ntse a tseba hobane 
a ka thetswa. Modimo o tsebile. Efela ha A sa tseba qetello 
esale qalong, ekabe E se Modimo. Haeba E se mohlokapheletso, 
haeba E se…Mme E ke ke ya eba mohlokapheletso e se 
motsebatsohle, motlalahohle, ya tsebang dintho tsohle, 
Mohlolehi. Ka hona O tsebile dintho tsohle, mme A tlamehile 
ho bopa mosadi eo.
209 Monna o ne a se na mosadi. Mosadi le monna e ne e le ntho 
e le nngwe. A ena le moya o motshehadi le o motona ka ho 
yena.

210 O ne a tlamehe ho arola, ho nka kgwabi, ka mora hoba 
tlhaho yohle e etswe. Ha ho sethole se bopilweng ke Modimo, 
se le popong ya mantlha, se ka etsang jwalo. O bopilwe jwalo, 
ho etsa hoo. O tsebile hore o tla e etsa. Haeba A sa tseba, E ne e 
se Modimo.
211 Empa, bonang, ditholwana tse ka hara Modimo di ne di 
tlamehile ho pepeswa. O—O ile a tlameha ho ba Mopholosi. 
Mme ka ho etsa dintho tsohle di phethehile, kamoo A kileng a 
di bea, ho be ho se letho le ka lahlehang. Oh, se beng bana. E 
bang banna le basadi. Re pheletsong ya tsela. Lemohang.
212 Jwale, e ne e le hlaho, e ikgomahantseng le lefu. Monna wa 
hao wa pele, ya neng a o busa, e ne e le hlaho ya hao e tlileng 
ka tswalo ya hlaho. Ka hlaho, o rata lefatshe hobane o lefatshe, 
mme o karolo ya lefatshe. Ho jwalo? [Phutheho e re, “Amen.”—
Mong.] Ditakatso tsa hao, ka hlaho, e le ho rata lefatshe o leng 
karolo ya lona. O karolo ya hlaho. Le dumela seo? [“Amen.”] 
Mme eo ke ntho ya hao ya hlaho.
213 Eka kgona o tswalwe labobedi ke hona. Eka kgona o 
ikarole; o tlameha ho shwa nqa monna wa hao wa pele. O 
ke ke wa phela le yona. O ke ke wa re feela, “Be, ke tla mo 
hlala, mme ke mo totomele mono ho fihlela mohlang oo.” Tjhe, 
monghadi. Ha ho ngolwe lengolo la hlalo! O a shwa. Hlaho 
ya lefatshe e tlameha ho shwa. Bohashana ba hae ka bong bo 
tlameha ho shwa. O tlameha ho boelangwa, ka botjha, le Hlaho 
e nngwe.
214 Lebitso la hlaho ya hao ya pele, le ne le tswalwe, mme la 
ngolwa bukeng ya bophelo. Mme diketso tsohle tsa hao di kile 
tsa ngolwa ho yona, le tsona. Tsohle tse o kileng wa di etsa 
mehleng ya hlaho eo tsa ngolwa bukeng, e bitswang buka ya 
bophelo.
215 Na le elellwa, ho Daniele, mohla a fihlang ho “Moholo wa 
Matsatsi, eo moriri wa Hae o leng bosweu ba boya. Leshome 
la sekete atisa ka mashome a dikete a tlile le Yena, ho Mo 
sebeletsa; e—e Monyaduwa. Mme yaba ho phetlwa dibuka.” 
“Mme ha boela ha phetlwa Buka e nngwe, yona e le Buka ya 
Bophelo.” Wa bona? Bahalaledi ba se ba dutse mono, Kereke, 
Monyaduwa. “Mme yaba ho phetlwa Buka e nngwe, yona e le 
Buka ya Bophelo.”
216 Jwale, wena, empa yare mohla o ne o arolwa le kopano eo, 
ka lefu la moya. Ka hlaho ditakatso tsa hao ke ho kuta moriri 
wa hao. Ka hlaho ditakatso tsa hao ke ho apara dishoto, ho 
ferefa sefahleho sa hao. Takatso ya hlaho ya hao ke ho hlalefa, 
kgwalebohlajana, tsebanyane ho feta e mong. Eva o kile a batla 
hoo. O kile a batla yona ntho eo.
217 “Be, kgidi! Wena nthwana, moreri wa pedi-ka-nne, a o ka 
hla wa pealla mono wa mpolella? Ke tshwere Ph.D., LL.” Ke 

yona ntho e o lelekelang hole le Modimo ho feta, nako le nako 
ha o eketsa letho. Wa bona? Wa bona? Ke hantle. Ke nnete. Wa 
bona? 
218 Eva o kile a nka hoo. A ba a emeriswa kemaro ya 
mokgalo oo. Kereke e jwalo kajeno, ka dikolo tsa Bibele le 
borabohlajana. Mme, le shebe, e nngwe ha e dumelane le e 
nngwe, ke hlaba ya hleke-hleke e kileng ya bolelwa ke Bibele, 
“Babilona.”
219 Monyaduwa o tseba moo A emeng teng. Ke ba mmalwa. 
Ha se ba bangata ba tla bolokeha; ke ba mmalwa ruri, ruri, ba 
mmalwa ruri. O ka re, “Be, mono, ho itswe, ‘dikete.’” E. Empa 
ba tswa dilemong tse dikete tse pedi, hape, mongwaheng ka 
mong oo E tswileng ho wona. Hohle…
220 Mongwaha wa Luther le sehlopha seo; mme yaba o a shwa, 
mme ba ikela, ba hlophisa bodumedi; ya nto ba Wesley; mme 
yaba ho latela mapentekosta, le jwalo. Mme makalana wohle a 
Mabaptise, Presbeteriane, Bamethodise, Banazarene, Pilgrim 
Holiness, le ba jwalo, wa bona, tsohle di hlahile mono jwaleka 
lehlaku.
221 Empa, le hopole, mohla e theohang; mme thollo e qala e 
butswa. Le fumana, pele thollo eo e ka butswa, sohle se ka hara 
tlhaka se tlameha ho shwa. Allelua! Ana ha le bone moo re 
emeng teng? Bophelo bo boetse ka hara thollo. Ke eng? Jwaleka 
yona thollo e keneng mobung, ke yena Jesu ka sebopeho sa 
Monyaduwa, matla a le mang, Kereke e tshwanang, ntho 
e tshwanang, Lentswe le tshwanang. Lona Lentswe le 
montsweng le haola dinthong tsena mme la hlahella ka ntle 
mona, mme la hlahisa hlooho mona. Mme Bophelo bohle bo 
haotseng mona, bo thonakile batho ba bona. Jwale bo a ipopa 
bo hlahisa hlooho, ya Hlwibilo. Ke tla bua ka yona hosane 
bosiu, kapa bosiu bo hlahlamang, bo bong, ha Morena a ratile.
222 Be, o arohane le kopano ya hao ya pele, ka lefu la moya. 
Jwale o boetse o tswetswe botjha, kapa o boetse o nyetswe, ke 
kopano e ntjha ya moya; eo e seng ya bophelo ba hao ba hlaho 
ba dintho tsa lefatshe, empa e le ya Bophelo Bosafeleng. Yona 
peo e kileng ya aha ka ho wena tshimolohong, e o fumane.
223 Jwale, buka ya hao ya kgale e tlohile, e tsamaile le kopano 
ya hao ya kgale. Jwale, lebitso la hao le ka hara ya kgale, ka 
hara ntho ya hao…le fallisitswe. Jwale, o re, “O mpolella hore 
buka ya ka ya kgale…” Modimo o e lahletse Lewatleng la Hae 
la Tebalo. Wena u eme o phethahetse ka pela Modimo.
224 Jwale, lebitso la hao le Bukeng e ntjha; yona ha se 
buka ya bophelo, empa ke Buka ya Bophelo ya Konyana, 
se lopolotsweng ke Konyana. E seng buka ya hao ya kgale 
ya kopano ya hlaho, empa ya hao e ntjha, Monyaduwa. 
Allelua! Bophelo bo botjha ba hao bo Bukeng ya Bophelo ya 
Konyana, lengolo la hao la lenyalo, alleluia, moo peo ya hao ya 

Bosafeleng, ho tloha tshimolohong, e itshwarellang teng. Jwale 
ha o a tshwarelwa feela, empa o beilwe ya lokileng. Thoriso! 
“Ho bewa ya lokileng,” Baroma 5:1 e itsalo. Eya. Baroma 5:1 e 
boletse, “Ha ho le jwalo re beilwe ba lokileng ka tumelo.”
225 Ako hlahlobe lentswe leo. Lentswe leo ha le bolele 
tshwarelo. Lentswe leo le bolela tokafatso. Ha le re o 
tshwaretswe.
226 Ho tea mohlala, o utlwile hoba ke ne ke tahilwe mme—mme 
ka etsa dintho tse mpe, le ntho ka nngwe. Ebe moo o tlang, o 
buisana le nna. O ntano fumana hoba ha ke a di etsa, ebe o a 
tla, o re, “Moena Branham, ke a o tshwarela.” O a ntshwarela? 
Ha ke a e etsa, tabeng ya pele. Wa bona?
227 Jwale, haeba ke e entse, ke molato. Empa o ka ntshwarela, 
mme ke tla hlakolelwa molato. Empa le jwale ha kea bewa ya 
lokileng, hoba ke hlile ke e entse.
228 Empa lentswe, lokafatsa, ke mokana o sa etsa letho ho 
hang. Amen. Le ho nkelwa hlohong, ha e natswe ho hang. Ebe e 
entswe jwang? Ka hara Buka ya Modimo ya Lewatle la Tebalo, 
buka ya hao ya kgale le lenyalo e hladilwe mme e shwele. Mme 
le mehopolong ya Modimo ha e fumanwe. Amen. O beilwe ya 
lokileng. “Ka baka leo ha re beilwe ba lokileng.” E kile ya 
qoswa. O kile wa qoswa. Ha o a e etsa, le ho qaleng. Kopano ya 
kgale e wetse Lewatleng la Modimo la Tebalo. Le ho qaleng, o 
ne o sa nyalwa ke yona. Yena, Monyadi, o nkile sekgobo sa hao, 
ka Boyena, sebakeng sa hao, a u emela. O nkile sebaka sa hao, 
hoba o kile wa rerelwa Yena, ho kena ho Monyaduwa wa Hae, 
pele lefatshe le thewa. Bibele e itsalo. Wena o Peo e kileng ya 
rerwa pele.
229 Taba ee u e entse jwang le ka mohla? O kene ho yona 
ka thetso ya lenyalo la hao la pele, ho motswadi wa hao wa 
mofebi, Eva. Ha se phoso ya hao. Ka tswalo ya hao ya hlaho, 
o tlile o futsitse Eva, ya febileng. Ke ka hona o tswetsweng o 
le mofebi. O moetsadibe, le ho qaleng. Ke hantle. O hlahletswe 
teng ka thetso. Ha o a ba le…Tjhe, wena, ha se phoso ya hao.
230 Ha se wena ya e entseng. Hobane, peo e nyenyane e neng 
e ahile ka ho wena, e ne e tla ba wena, le pele lefatshe le 
thewa. Modimo o ngotse lebitso la hao Bukeng ya Bophelo ya 
Konyana.
231 Jwaleka pale ya ka ya ntsu e nyenyane, le e utlwile bohle. 
Sethole…Mopolasi wa kgale o kile a fuamisa e—e sethole, ka 
mohla o mong. Ka hona a se na dithole tse lekaneng kwana…
mahe a tla kena tlasa sethole. Ka hona a fumana lehe la ntsu, 
yaba ba le sunya tlasa sona. Mohla ntsu e tswalwang, e le 
tsuanyana e qabolang ka ho fetisa eo ditsuanyana tseo di kileng 
tsa e boha, tsuanyana ya kgale ya ntsu ya nna ya itsamaela 
jwalo. Mme sethole se ntano re, “Keke, keke, keke, keke.”

232 Ntsunyana ya re, “Ha ke tsebe mokakatletso wa dintho 
tseo, empa ke sa ntse ke ba setse morao, leha ho le jwalo.”
233 Mme yaba di tswela serapeng sa modiko mme ya qala ya 
fata diqubung tsa moitedi. Mme sona, “Keke, keke, keke. Ntho 
ena e monate. Ntho ena e monate. Ako ikopanye le rona. Mme 
sena ke sona se…”
234 Ntsunyana eo ya kgale, e sa kgone ho ja ntho eo. Wa bona? 
Feela ya—ya itsamaela le kgoho kaha e sa tsebe. E sa tsebe 
seo e ka se etsang. Mme yaba e tswela ka ntle koo, mme e 
thonaka sena kapa sane. Mme feela ntsunyana ya nna ya…e 
sa e utlwisise, empa e—e sa tsebe kamoo e etsang. Feela ya 
bona ditsuanyana tsohle di e etsa, empa phapang yona e teng. 
Yona e sa rate.
235 Ka baka leo, tsatsi le leng, mme a tseba hoba o qhotsitse 
mahe a mabedi. Ka hona a qala a tsoma e nngwe eo, a rura 
a dikoloha, a batla, eka Moya o Halalelang o moholo. Tsatsi 
le leng a rura hodima seratswana tsa modiko, bodumedi boo 
ba mokgatlo. A sheba tlase mane, mme a bona lesea la hae. 
A howeletsa. E ne e le Kodu ya ntho e dumang ka hara yona. 
[Sekgeo lebanteng—Mong.] Oh, Hoo ho duma hamonate! Oh! 
Ere feela peo ya nnete e rerilweng-pele le e tswetsweng, e leng 
e rerilweng ke Modimo, e utlwe Lentswe la Modimo, ho yona E 
fetoha mmino. O a Le tseba ke Nnete.
236 O kgathaditswe ke dintho tseo tsa bodumedi ba mokgatlo, 
le hona, “Tloo o ngodise ho rona. Tloo, o tsamaye le rona. 
Re tshwere moketjana wa boithabiso. Re tshwere sena. Re 
tshwere…” E ne e sa utlwahale hantle, ho mothwana eo.
237 Ya re, “Mora, ha o setho sa sehlopha seo, le hona. O ngwana 
ka. O wa ka.”
238 Ya re, “Mama, modumo oo o monate. Ke tla etsa’ng ho 
tswa?”
239 “Qhoma feela. Ke tla o qhautsa.” Uh-huh. Ke phetho se o 
tlamehang ho se etsa.
240 Lentswe la Modimo la tlotsitsweng ha le netefatswa pela 
motho ofe feela ya tswaletsweng ho ba mora wa Modimo, 
eo ka ho yena a nang le peo ya hora ena e rerilweng, o tla 
bona Molaetsa wa Modimo ruri jwaleka ha Modimo a le teng 
Lehodimong. Martin Luther o kile a Le bonela ya hae. Wesley 
o Le bonetse ya hae. Pentekosta e Le bonetse la yona. Jwale o 
reng ka wena? Uh-huh. Ba kene bodumeding bo hlophilweng. 
Lentswe le e ahlolang ke lena; le o bolellang se re tlamehang 
ho se fumana kajeno, mme e le hantle Malaki 4 le ditshepiso 
tse ding tsena tsohle tsa hora. Le bonang? Le shebileng? 
Amen. Ke rona bana. Dintsu tsa nnete, tsa makgonthe di a 
utlwa. “Dinku tsa ka di utlwa Kodu ya Ka. Osele di ke ke tsa 
mo latela.”

241 Hobaneng? E kentswe ka hare ka mono ka boitherelopele. 
O kile a tlotsetswa ho ba mora wa Modimo. O ne o le ka ho 
Modimo pele ho thewa lefatshe. O mpa feela o bonahatswa 
letsatsing lena bakeng sa thoriso ya Hae le kganya. O ka e 
kgona jwang ntle le ho hlompha Lentswe la Hae, le ho ema le 
Lentswe ka leng la Modimo? E, monghadi. Etswe, o le karolo ya 
Lentswe leo, ka boitherelopele. Hobane, shebang, Modimo ke 
Lentswe. Le a e dumela na? [Phutheho e re, “Amen.”—Mong.] 
Be, ha ho le jwalo, haeba…Esale E le Lentswe. “Lentswe le 
ne le le tshimolohong.” Mme haeba Lentswe e ne e le Modimo, 
etlaba o ne o le ka ho Modimo. Lentswe, kabelo ya hao eo o 
tlamehang ho e phetha, e ne e bewe ka ho Modimo pele lefatshe 
le thewa. O ne a u bone. O u tsebile. O ne a u rerele morero oo.
242 Ke a le bolella, ruri jwalekaha ntsu eo e eleletswe kodu eo, 
ho jwalo e—e Mokreste wa nnete, ya tswetsweng labobedi o 
elellwa Kodu ya Modimo e buang ka Lentswe, ha ba Le bona le 
tlotsitswe mme le netefaditswe. Shebang. O ile a lelala hodimo 
Mane. Ha a ka a bona sethole sena sa kgale se kakatletsang 
tikolohong ena, “Ikopanye le rona mme o ye ka mona. Mme o 
ye ho sena, mme o ye ho sena, le sane.” O bone e—e sebopuwa 
seo a na a ratile ho ba sona, ho sasanka sebakeng, a howeletsa, 
a lokolohile, hodimo kwana dibakeng, hodima manong wohle 
le dintho tsa lefatshe. Allelua! O ne a batlile ho ba ntho eo 
kaha e ne e le ka hare ho yena ho ba seo.
243 Mme monna ya tswetsweng ke Modimo, mora wa Modimo, 
o tlamehile ho rua semelo sa Modimo. O tlameha ho tshwana 
le Modimo. O hlompha Modimo. Ke karolo ya Lentswe la 
Modimo. Mme matsatsing a na a qetelo, a Monyaduwa ya nkang 
tshobotsi, wona matla ao A neng a le wona tshimolohong, a 
nyolohile ka mekgatlo ena, le dintho tse jwalo, mme a tswa a 
tlela Monyaduwa. E ke ke ya eba letho ntle le seo.
244 Ba tlamehile ba be ba Le bone, Bajude bao matsatsing a 
bona, mohla ba Le bonang le bonahatswa mono pela bona, 
ho latela kamoo moporofeta a Mo boletseng kateng. O itse, 
“Le batlisise Mangolo; ho Wona le hopola le ena le Bophelo 
Bosafeleng. Ke Wona a Mpakang. Ekare ha Ke sa etse 
mesebetsi ya Ntate wa Ka, le se ke la dumela ho Nna. Empa 
leha le sa dumele ho Nna, le mpe le dumele mesebetsi eo Ke e 
entseng.”
245 Ba itse, “Bontata rona ba jele manna feelleng ka dilemo tse 
mashome a mane. Rona re tseba moo re emeng teng.”
246 A re, “Mme e mong le e mong o shwele,” ke ho re, ba 
arohane ka Bosafeleng. E mong le e mong o shwele. Ke ba 
bararo feela, ba babedi ba tswileng ho milione, dimilioneng tse 
pedi. Ke a le mong hara milione.
247 Kgele, tsaradiso, ha lero le tswa botoneng le botshehading, 
ka tlwaelo ho nonne lehe le le leng. Ho na le lehe le le leng, 

peo e le nngwe e nonneng, haeba o kile wa bona tswadiso ya 
makgomo. Lemohang. Mona ho fumanwa e—e mahe a milione; 
mona ho fumanwa dipeo tse milione; mme ka nako ha a—a 
lokollwa, ho ya bokellana ka hara popelo, a kgasa ka hara 
tjhupu mme a kena popelong, a kopana. A mang ke mahe. 
Mahe a milione; dipeo tse milione. Ho nonne lehe le le leng 
feela mono. Ho nonne peo e le nngwe feela. Wohle a phela. O 
ka bona manamane ao a ntse a tlolaka ka mono, thojana eo o 
ka e hlomang hodima thutswana ya mollo. 
248 Mme Demos le bao ba mmametse bosiung bona, mme o 
sa hopola mohla re ba nkang. O kile a nkuka a ntheosetsa 
mono, ho mpontsha kamoo e sebetswang. Ditjhupu tseo tsa 
teko, mme yaba o kenya a lekanang ao o ka a hlomang ntlheng 
ya thutswana ya mollo. Mono keha e le manamane a dikete le 
dipoho ka mono, empa ho phela e le nngwe feela hara tsona. 
E le nngwe feela hara tsona! Mme mona ho dutse polokwe e 
kgolo ya tsona, mona. Mme o tla elellwa, e nngwe e ye e hahabe 
e tswa hara lena mona, ho tshelela ka kwana, peo e fetele ka 
mona; mme lehe le tla tswa hara mahe a mang ana ka mona, 
mme a tla kopana. Mme a mang wohle a tla shwa. Leha ho le 
jwalo, a ntse a phela, empa a shwa.
249 Hobane, Ntho e teng, O teng ya nontshitseng sena, le ho 
tlotsa sena, le sona. Ke boitherelopele, moena wa ka. Ehlile. 
Modimo ke wona o tlamehang ho rera na etlaba moshanyana 
kapa ngwanana, ya hloho-kgubedu, hloho-ntsho, kapa seo e 
ka bang sona. Se rerilwe ke Modimo. Ke sephiri se fetang le 
tswalo ya morwetsana, ho nna. Empa, lemohang, a mang wohle 
a shwa.
250 Ho kile ha tswa batho ba dimilione tse pedi, ba bina, ba 
howeletsa, ba etsa tsohle. Ba bua ka…ha ba ka ba bua ka 
dipuo. Empa ba howeletsa, mme—mme isa thoriso ho Modimo, 
mme ba hobela hodimo-le-tlase lewatleng, mme ba etsa tsohle 
tseo ba bang ba di entseng, empa ke ba babedi feela ba keneng 
lefatsheng la pallo. Kalebe o kile a kena, Kalebe le Joshua, 
ba babedi feela. Ke a le mong ho ba milione. Tswalong ya 
hlaho ke a le mong ho ba milione. E mong le e mong o ne a 
hlohonolofatswe ka ho tshwana.
 Oh, lona Mapentekosta, ke kgolwa le ke ke la selwa.
251 Motho a le mong ho ba milione. Shebang. Lefatsheng 
kajeno ho thwe Bakreste ba dimilione tse makgolo a mahlano. 
Hola Jesu a ka fihla, le Yena ho ka tsamaya ba makgolo a 
mahlano, ha ho le jwalo, haeba dipalopalo tseo di nepile. Kgele, 
kajeno ho lahleha bongata bo fetang bono letsatsi ka leng, 
lefatsheng. Ha ba tsebe letho ka yona.
252 ‘“Ke a utlwisisa,’ bangodi ba itsalo, ‘o a tseba ho re…’ 
Hobaneng bangodi ba bolela hore—hore, ‘Eliase e ka kgona a 
fihle pele’?” Ba rialo ho Jesu.

253 O itse, “Eliase o se a tlile mme ha le a ka la tseba.” Wa 
bona? O ne a phethile ka tshwanelo seo Mangolo a se boletseng 
se tla Mo hlahela. Wa bona? “Mora motho le yena eka kgona a 
utlwe bohloko. Tlasa…” Ha ba ka ba Mo lemoha. Leha ho le 
jwalo, ba le ka hara kereke bohle. Bohle ba ipoletse ba phela.
254 Mme ha u ka dumella feela ka sebele, Mokreste ya 
tswetsweng labobedi, mohlanka wa sebele wa Modimo, haeba a 
ka utlwa Lentswe leo la Modimo, o tla pholletsa hara bodumedi 
boo bo hlophilweng, ho fihla mobung oo wa nnete o nonneng, 
ka Lentswe, mobu o lengwang. O tla e etsa feela. Ha ke tsebe 
na o e etsa jwang. Modimo o e reretse ho etswa.
255 O ne o thetswe tshimolohong, ka lenyalo la hao la pele. 
Jwale o a tseba nnete keng. Jwaleka ha ke boletse, mohla ntsu 
e nyenyane e utlwang Kodu ya Monyadi, e ne e ye ho Yona, 
Lentswe le tlotsitsweng la Modimo, le netefaleditsweng letsatsi 
la ho qetela.
256 Nowe e ne e le Lentswe le netefaleditsweng letsatsi la 
hae. Na le dumela seo? [Phutheho e re, “Amen.”—Mong.] Be, 
molaetsa wa hae o ke ke wa sebetsa kajeno.
257 Moshe e ne e le Lentswe le netefaleditsweng letsatsi la hae. 
Na le dumela seo? [Phutheho e re, “Amen.”—Mong.] Kajeno o 
ke ke wa sebetsa. Jesu e ne e le…
258 Johanne e ne e le Lentswe le netefaditsweng. Na le dumela 
seo? [Phutheho e re, “Amen.”—Mong.] Matsatsing a Jesu o 
ka be o sa sebetsa. Ruri le kgale. Tjhe, monghadi. “Molao le 
baporofeta di tiile ho fihlela Johanne; ho tloha mohlang oo, ho 
kena Mmuso wa Mahodimo.”
259 Baapostola, bona ba hlophisitseng Bibele. Luther ke enwa 
a bitoha, hlabollong, mantswe a hae, hono, kereke ya hae, e 
ke ke ya sebetsa kajeno. Wa Wesley o ke ke wa kgona. Wa 
Mapentekosta o ke ke wa kgona. O sebeditse letsatsing la bona.
260 Empa ke letsatsi le leng. Ena ke manollo ya Ditiiso tse 
Supileng. Ke a tseba E utlwahala e hlolla ho lona, empa 
Modimo o e nefaditse ka nepahalo ena. Ha ho—ha ho potso ho 
Yona. Ka phethahalo feela! Ha ke e akgele phuthehong ena ya 
lehae mona. Ke bua le batho setjhaba ka bophara. Wa bona? Le 
ka etsa seo le se batlang.
261 Jwale lemohang Lentswe le tlotsitsweng la letsatsi la hae, 
o leng karolo ya lona, ka boitherelopele. Wena hang-hang, 
ekare, o tsebile. Mohla o ne o utlwa Hono, wa tseba ka potlako 
hoba o ne o le ntsu. Wa boela wa lemoha hoba ha u kgoho ya 
bodumedi ba mokgatlo, le ho qaleng. Wa tseba hobane phoso 
e teng mono. Phoso e teng, ke hantle, hoba o tsebile o ne o 
tshwasitswe ke yona, tshimolohong.
262 Yena, Monyadi, o tlositse sekgobo sa hao, “Mme di 
lahletswe Lewatleng la Tebalo, ka hlatsuo ya Metsi ya Lentswe 

le ka Madi a Bophelo.” Ke seo Bibele e se buileng. Monna wa 
hao wa pele a na o nyetse, lefatshe; Monyadi ya tlotsitsweng, 
ya neng a o rere pele, o u hlatswitse ka hlatsuo ya Metsi. Ka 
“kereke”? [Phutheho e re, “Tjhe.”—Mong.] Ha e utlwahale 
hantle. Ha ke re? [“Tjhe.”] O ka e fumana alamanakeng, empa 
e seng Bibeleng ya Modimo. “Ka hlatsuo ya Metsi ka Lentswe.” 
Ka hara Lentswe! Wa bona? Ka…
263 O eme o beilwe ya lokileng ka botlalo, eka hoja o sa e 
etsa tshimolohong. Wona ke Molaetsa wa ka ho Kereke jwale. 
Jwalekaha o…re sa tloha moyeng, motsotsong feela. O eme, 
haeba o eme Lentsweng la Modimo le Lentswe la Modimo, 
amen ka nngwe, jota ka nngwe, hlaku ka nngwe. O eme kae? 
Ke leka ho le bolella, ho ikgula makgapetleng ao. Mme o tswe o 
kene mona ka hara koro, moo o ka butswang ka pela Mora. Ke 
utlwa ho hoba ha sekele. O eme o phethehile, o lokafaditswe, 
eka hoja o eso e etse le ho qaleng. Allelua!
264 Le bua ka letsatsi la teboho! Ke ikutlwa monate. Ke leboha 
seo ho feta sohle seo ke se tsebang.
265 U hlwekile, o hloka sekodi, o Monyaduwa ya se nang sebe 
wa Mora Modimo o phelang. Monna le mosadi ka mong ya 
tswetsweng ke Moya wa Modimo, mme a hlatswitswe Mading a 
Jesu Kreste, a bile a dumela Lentswe ka leng la Modimo, o eme 
eka hoja a eso etse sebe le ho qaleng. O phethahetse. Madi a 
Jesu Kreste! O ka kgona jwang…Haeba monna…
266 Hola ke ne ke tlameha ho shwa hosasa, monna e mong a 
nka sebaka sa ka, nke ke ka shwela sebe seo. Motho e mong o 
nkile sebaka sa ka.
267 Mme Jesu, Lentswe, o nkile sebaka sa ka. A fetoha nna, 
hore moetsadibe, ke tle ke fetohe Yena, Lentswe. Amen. Ha 
nke ke itshwarelle ka Lona, e seng ka kereke. Lentswe! Amen.
268 Oh, kopano eo ya moya ya Kreste le Kereke ya Hae jwale, 
mohla nama e fetohang Lentswe, mme Lentswe le fetoha nama, 
ho bonahatswa, ho netefatswa. Hantle seo Bibele e boletseng 
se tla etsahala letsatsing lena, se etsahala, letsatsi le letsatsi. 
Kgele, e bokellana ka potlako hakana mono, mafeelleng ano, 
le dintho tse etsahalang, hoo ke sa kgoneng ho matha ke bapile 
le yona. Re ntse re atamela ho Kgutla ha Jesu, ho kopangwa 
le Kereke ya Hae, moo Lentswe le fetohang Lentswe. Pitso ya 
Moya o Halalelang, o ntse o hlahloba dipelo!
269 O eme, ka botlalo. Le ho qaleng ha o eso etse sebe. Ebile 
Modimo ha o tsebe. E ka hara Lewatle la Tebalo. Ha o a e 
etsa. O ne o qositswe ka sona, ke moqosi. Empa ruri, ho tloha 
tshimolohong, o no o rerwe ho ba mora le moradi wa Modimo. 
O eme mono, o hlatswitswe. Mme buka ya hao ya kgale ya 
hlalo e lahluwe, mme e shwele, e hlakotswe ka botlalo, esita le 
mohopolong wa Modimo.

270 O Monyaduwa wa Kreste ya hlwekileng, ya hlatswitsweng 
Mading a Kreste. Mora Modimo ya thekothata, ya hlwekileng, 
ya emeng a hloka sebe ka hlweko, Monyaduwa-Lentswe a sa 
silafalang eo A mo hlatswitseng ka hlatsuo ya Metsi ya Madi 
a Hae ka Sebele; e leng ya entsweng nama mme a bonahatswa, 
A tle a nke lona ba kileng ba rerwapele sefubeng sa Ntate, pele 
ho tshimoloho, kamoo le Yena a kileng a ema kateng. E ne e le 
tholwana e kgolo eo ya Modimo, e bitswang “lerato.”
271 Sohle seo o leng sona, lona le bahlanka ba Modimo, sohle 
seo Modimo a batlang le se etse, moo sebaka sa hao se leng 
teng. “Modimo o beile ka hara Kereke, ba bang e le baapostola, 
baporofeta, baruti, badisa…” O ba beile ka boholo ba 
boitherelopele ba Hae ka Boyena. Mme o ne o le hoo, le ho 
qaleng.
272 Lenyalo la hao la pele le hlakotswe. Le entswe jwalo. 
Ha o eso se etse, le ho qaleng. Hobane, ntho e nngwe feela 
e neng e ka kgona, ke hore Modimo a theohe, ka Boyena, 
mme a nka sebaka sa hao ka sebopeho sa Mora wa Modimo, 
Jesu Kreste, mme a o hlatswa ka Metsi, a hlatsuo ya Metsi ka 
Lentswe. Lentswe; e seng bodumedi ba mokgatlo! Lentswe le 
o hlatswitse. Empa ha o sa eme ka hara Metsi a Lentswe, o ka 
hlatsuwa jwang? O sa ntse o le matheba jwaleka Eva.

Oh, wena Konyan’e ratwang e shwang, Madi 
 a Hao a bohlokwa
A ke ke a lahla matla a Wona le ka mohla, 
Kereke ya Modimo e lopolotsweng 
E be e bolokwe e se hlole e sitwa.

273 Sebe ke’ng? Sebe ke “ho se dumele.” Ho se dumele ho (eng?) 
Lentswe; ho se dumele ho Modimo, e leng Lentswe.
274 Hlweko, ha ho tshilafalo; oh, allelua; kapele ho tla tojwa 
dipakapakeng; amen; ho ema malala-a-laotswe. Nahanang. 
Diaparo tsa hao, di hlatswitswe ka Metsi a Lentswe le fophang 
madi! Lentswe le fetoha Madi. Lentswe le ne le o fophele madi, 
mme o hlatswitswe Lentsweng le fophang madi. Lentswe, le 
fophang madi! Bophelo ba Modimo bo leng ka hara Lentswe, 
mme Lentswe le ne le o fophele madi, o tle o hlatsuwe 
ditshileng tsa diotswa tsena, le ho hlwekiswa le ho halaletswa 
ka hlatsuo ya Metsi ya Lentswe, le ho bopa mohopolo wa hao 
le pelo di tsepame ho Modimo le Lentsweng la Hae.
275 Jwale, o tseba kang hobane Le nepile? Ha Modimo a theoha 
mme a Le netefatsa mme a paka.
276 O re, “Be, ha ke eso Le dumele ka mokgwa oo.” Ha ba ka 
ba Le dumela ka mokgwa wa Jesu, empa Modimo a Le paka. 
Ha ba Le dumela ka mokgwa wa Nowe. Ha ba Le dumela 
ka mokgwa wa Moshe. Keha ba ikemiseditse ho nka polelo 
ya Baalame ka Lona, “Bohle re a tshwana, ka hona ha re 
matahaneng mmoho.”

 “Ikgetheng,” Bibele e boletse, “ho se sa dumeleng.”
277 Allelua! Jwale lemohang. Ha se ho fela seo o leng sona, empa 
o habile Lenyalo la sepakapakeng. Mme o rwetse lesale la letjhato 
la boitherelopele, la mohau o sa o sebeletsang, lesale la letjhato la 
mohau o sa o sebeletsang ka bowena. E entswe ke Modimo, ka 
Boyena. O u tsebile le pele ho thewa lefatshe, ka hona A o nokela 
lesale la letjhato Mono, a ngola lebitso la hao Bukeng. Ke teboho 
e kakang! Allelua! Ho bokwe Modimo wa rona! 
278 Jwale, ho kwaleng, nka bolela sena. Bohle re tseba kereke 
ya sejwale, Pentekosta, maemong a yona a jwale, bodumedi 
bohle bo hlophilweng! Ke tlilo ba tlama bohle ngata e le 
nngwe, hobane ba yona. Le hopole, O tlilo tlama mahola, pele, 
mme a tjhese. Ho nka…O tshwara ditlhaka tsohle tsa koro 
mme a di tjhese tsohle, pele; A ntano tshwara, A tle a nke koro 
ya Hae a e thotele Lapeng. Tsohle di tlangwa ngata, ngata 
ya Bamethodise, Mabaptise, Mapentekosta, tsohle di habile 
Lekgotla la Bokereke. Ke phetho. Tsohle di a tjheswa. Wa 
bona?
279 Bohle re tseba kereke ya sejwale, maemong a yona a jwale 
le boemong ba yona ba jwale, ha e maemong a ho phethela 
thomo e kgolo eo Modimo a e neileng Kereke ya letsatsi lena. 
Mapentekosta a ka reng “amen” tabeng eo a makae? [Phutheho 
e re, “Amen.”—Mong.] Hantle. Wa bona? E ka hara…
280 Rona re bonngwe, bobedi, boraro, sena, sane, se seng, 
ka kgang, ntwa. E nngwe e sena, le e nngwe e sane, le se 
seng. Mme e nngwe le e nngwe ya tsona, e tshaba ho tobana le 
Lentswe, hantle ho ya fihla tekong. Wa bona? Ba tseba. Ha o 
ba bolella ka Lona; ba re, “Ha ke—ke kgone. Nke ke ka dumela 
Seo. Ha ke tsotelle seo a se etsang. Ke…” Wa bona? Wa bona? 
Wa bona? Hoo ho a bontsha mami le papi wa hao ke mang. “O 
ka ba mookamedi wa sedika tsatsi le leng. O ka ba sena, sane, 
kapa se seng.” O mpe o be mora wa Modimo.
281 Jwale, re a tseba kereke e ke ke ya kgona, kereke 
ya Pentekosta, le ho leka, le ho leka, ho jara Molaetsa wa 
letsatsi la ho qetela, maemong a yona a jwale. Na e ka kgona? 
[Phutheho e re, “Tjhe.”—Mong.] Kgele, ha e kgone le ho 
dumelana le ka Mantswe leha le le leng kapa a mabedi a Bibele. 
Le tla e kgona jwang? E ke ke ya kgona. Ka baka leo, wa bona, 
bodumedi ba mokgatlo bo ntshitswe lephallong. Ke hantle.
 E tla ba batho ba kgethilweng ba kgethetsweng hona. Wa 
bona?
282 Ho tseba, le jwalo mang le mang wa rona o a tseba, hore 
diemo tsohle tsa bodumedi ba mokgatlo, Pentekosta le tsohle, 
di shwele, ke ho re, ho Bakreste ba Molaetsa ba tswetsweng 
labobedi. Uh-huh. Monna wa hao wa pele o shwele. O a tseba 
o shwele. Modimo o e dumeletse ho shwa. Ho fedile ka yona. 
Mahlale a yona wohle, hlalefo, thupello, mekgwa ya yona ya 

mahlale eo ho thweng ke dikolo tsa Bibele le dintho di timetse. 
E entseng? Arohantswe, bonngwe mona, le bontrintase mona, 
le bobedi mona, le ka mona, le tlase mona, mme ke ditshila tse 
kakang, mme bo ipitsa Mapentekosta.
283 Kgele, tsatsi le leng, ha ke tjhaketse mohlankana; o ntse 
a mametse, hona jwale. Le mosetsana, e le setho sa kereke 
e itseng. A re…Ka re…Ba ile ba arohana. Ka re, “Molato 
ke’ng?”
 Ho re, “Tumelo ya rona e fapane.”
 Ka re, “Oh, ke mohau. Le Makatolike na?”
284 A re, “Tjhe.” A mpolella bodumedi ba kereke e 
hlophilweng, Mopentekosta.
285 Ka re, “Wena o eng?” Ke Mopentekosta, le yena, empa ke 
bodumedi ba mokgalo o mong. Oh!
286 Wa tseba, kereke ya Roma e Katolike e ne e qale, e le 
Pentekosta? Ba tsebang hoo ba ba kae? [Phutheho e re, 
“Amen.”—Mong.] Ho nkile dilemo tse dikete tse pedi ho e bea 
maemong a yona a jwale, ha e sa amohela Lengolo ho hang. 
Le letho. Kgele, Pentekosta, dilemong tse mashome a mabedi 
ho tloha jwale, e tla be e feta ka bobe jwale, ha e ka dula 
e tsamaya ka mokgwa wa jwale. Kgele, ehlile. Wa bona? Ke 
eng? Ke eng? Sheba na papa le mama ba bona ke mang. Ho 
dumella basadi ba bona ho poma moriri wa bona. Ba batla 
ba ba dumella sohle seo ba se batlang. “Ha feela e le setho sa 
kereke ena, ke phetho se hlokwang.”
287 Oh, ha re makale, ha re makale ha kgalefo ya Modimo e 
ntse e beseletswa! Modimo o Le beile pela mahlo a lona. Hantle 
athe lona le kwala mahlo a lona mme le hana ho Le tadima. 
Eya. Le kata bodiba ba maikutlo a lona, athe le bona Lentswe 
la Modimo la nnete le Ditiiso tse Supileng di netefatswa mme 
di pakwa jwalo. Le bopaki bo mahodimong, ho phatlalla le 
matjhaba le hohle feela, ka dipontsho tse kgolo le meeka eo 
A tshepisitseng A tla e etsa, ebe le a ikwalla, le re, “Ha ke—ke 
tsebe. Ha ke—ke kgone. Ke…” Wa bona? Oh, kgidi! E shwele, 
mme ha e tsebe. Dibe le ditlolo! U shwele. Oh, kgidi!
288 Bohle re a tseba kereke e maemong ao e ke ke ya phethela 
letsatsi lena la qetelo. Eka kgona jwang ho hlahisa Malakia 
4? Eka e kgona jwang? Ebile ha ba dumele ntho e jwalo. E 
ka e dumela jwang, ho hlahisa Luka 17:30? Eka kgona jwang 
ho hlahisa Mangolo a mang ana wohle a tshepisitsweng 
letsatsi lena la qetelo? E ke ke ya kgona, hobane e a Le latola. 
“Jwaloka matsatsing a Lota, ho tla ba jwalo ho Kgutleng ha 
Mora motho.”
289 Shebang maemo, Lota, ao Sodoma e neng e kene ho wona, 
letsatsing leo. Shebang, maemo a kereke ya letsatsi. Shebang 
se hlahetseng Abrahama, Mokgethwa.

290 Shebang se hlahetseng Lota le bao tlase Sodoma. Shebang 
Billy Graham le Oral Roberts, ba leng tlase mono hara 
bodumedi boo bo hlophilweng. Shebang Kereke ya Abrahama 
mokgethwa, e ntshitsweng.
291 Shebang mofuta wa pontsho, yona eo Jesu ka Boyena, 
Modimo o entsweng nama o emeng mono ka nama ya motho. O 
re, “E ne e le Lengeloi.” Bibele e itse E ne e le Modimo.
292 Morena Modimo, Elohim, a eme mono ka nama ya motho, 
a supa hore O tla tlotsa Kereke ya Hae hona matsatsing a 
qetelo. E tla boela eba Modimo o sebetsang ka nama ya motho. 
“Jwaleka matsatsing a Sodoma, ho tla ba jwalo ho Kgutleng 
ha Mora motho.” Ntho ya mofuta oo. Ba e bona hantle mono 
Mangolong. Balang e…“Batlisisang Mangolo, hoba ho Wona 
le hopola le ena le Bophelo Bosafeleng.” Athe Ke Wona a 
pakang Sena. Wa bona? Wa bona?
293 Ka baka leo re a tseba ba shwele. Modimo o e dumeletse ho 
itjhwella ka boyona, mananeong a yona a boitshepo a mahlale, 
a thuto.
294 Mapentekosta a ne a tlwaetse ho bua ka—ka ho romela 
ngwana wa bona sekolong sa Bibele, morao mehleng ya Moena 
Loyate, ba sa le teng mona, mme ba ne ba ka o leleka kerekeng. 
“Empa, oh, jwale ke ntho ya tonana. Mora wa ka o ile sekolong 
sa Bibele.” O ntse a itjhekela lebitla. Ka baka leo, jwale, le 
hopola ba ka Le amohela, kajeno?
295 Ana le hopola ke leka ho tshehetsa ho se rutehe? Ha ke 
jwalo. Ke re phapang e teng pakeng tsa mongwaha wona wa 
hlalefo oo re phelang ho wona, moo kereke e emarisitsweng ke 
mahlale le hona hohle ho reilweng “ba hlaketsweng” le dintho 
tsohle. Ha o ke o hlakelwa ke Modimo.
296 Be, bona—bona baprista ba kile ba akanya Modimo ka 
phethahalo e kana. Ba tsebile kamoo Messia a tlang ho fihla 
kateng, empa O tlile a fapane le seo ba se akantseng. E ne 
e se taba ya mahlale. “Monna enwa o kgona jwang, athe ke 
Ngwana bonyatsi? O kene sekolo kae? Thuto ya Hae e hlahile 
kae? Thupello ena O e thotse kae?”
297 “Kgele, O ka hla wa leka ho re ruta? O tswaletswe 
bohloleng.” Wa bona? Oh, jo nna!
298 Na le bona ha seo se boela se ipheta? [Phutheho e re, 
“Amen.”—Mong.] Na le se bona se boela se ipheta? Bohle 
ba sohlometse borapeding ba bona ba mahlale, borapedi 
ba mahlale ho latela tlaleho ya sekolo sa bona sa Bibele, ba 
Le batla le le jwalo. “E tlamehile jwalo, ho seng jwalo ha se 
Yona.”
299 Modimo o ba tsherehanya, nako le nako. Kamehla e fihla e 
fapane. Le entswe jwalo mehleng ya Nowe; la etswa mehleng 
ya Moshe; la etswa mehleng ya Kreste; la etswa mehleng ya 

Johanne; la etswa mehleng ya barutuwa; la etswa mehleng 
ya Wesley; la etswa mehleng ya Luther; la etswa mehleng ya 
Pentekosta; mme le boetse le entswe jwalo. Ha Le ke le fetola 
moralo wa Lona. Le fihla le tshwana kamehla. E mpa e le 
bahlabolli mengwaheng e supileng eo, e tsheletseng, ho fihlela 
wa bosupa. Mme Tshenolo 10 e boletse, e tla fetoha horeng ena. 
Mme e entse jwalo.
300 Jwale re kwala, ka ho bua sena. Ho qetella thomo e 
kgolohadi, ba ka e kgona jwang? Re a ba tseba ba shwele. 
Modimo o e dumeletse ho shwa mongwaheng wona wa mahlale, 
ntho yohle, a tle—tle A kgone (ho etsang?) ho manolla sephiri 
se Tiiso-Supa ho Monyaduwa ya sa hlophisang bodumedi. 
Bodumedi ba mokgatlo bo ka kgona jwang ho amohela Ditiiso 
tse Supileng tseo, athe E kgahlano ka botlalo, peo ya noha le 
dintho tseo tsohle? Ntho yohle, diphiri tsohle tse supileng di 
thulana le seo ba se rutilweng, hobane ba amohetse sekolo sa 
kgale se tswang thupelong ya bona ya Bibele.
301 Mme Ditiiso tse Supileng tsa Modimo, mohla E ne e 
senolwa mono hodima thaba: e reng Modimo, tjhe, ha nke ke 
shwele hona jwale sefaleng sena ha Hoo e se Nnete. Mme nkile 
ka le bolella pele, selemo le dikgwedi tse tsheletseng pele e 
hlaha, seo A mpoleletseng sona, “Tloha o ye Arizona,” le se 
neng se tla hlaha ka ntle mono lefeelleng. Mme banna ba teng 
ba dutseng mona, bosiung bona, ba ne ba eme mono hantle 
mme ba le teng mohla Mangeloi a supileng a ne a theoha. 
Mme esitile le mak-…Makasine, makasine wa Life, o kile 
wa hlahisa seratswana sa Yona. Se ka hara moaho wa bolepi 
hantle mono, ntho ka nngwe. Jwale ha ba tsebe letho ka Yona 
yohle.
302 Mme sohle se builwe, oh, esita le ho fihla tshenyehong ya 
California, e tla latela jwale, le dintho tse ding tsohle tsena 
tsohle. Le kamoo ke ba boleletseng palo ya matsatsi a yona, le 
kamoo ho tla ba kateng ka thothomelo e kgolo ena ya lefatshe 
e hlahileng Alaska, mme eo e be qalo ya pontsho ya nako, 
le se neng se tla etsahala. Mme lentswe ka lentswe, seo E se 
buileng, ha le eso hlolehe le ka mohla o le mong. Ha le eso E 
bone e hloleha le ka mohla. Mme E ke ke ya hloleha, hoba E le 
Mantswe a Modimo. “Mahodimo le lefatshe di tla feta, empa 
Lona le ke ke la hloleha.” Ke hantle.
303 Modimo o ne a tlamehile ho manolla Ditiiso tse Supileng 
tseo, e seng ka hara bodumedi ba mokgatlo. Esale ke le 
kgahlano le bona. Empa, kantle ho bodumedi ba mokgatlo, 
A tle a ntshe Monyaduwa, e seng monyaduwa wa bodumedi 
ba mokgatlo. A ke ke a etsa jwalo. E kgahlano le Lentswe la 
Hae ka Boyena. Ka mono O senotse diphiri tseo tse supileng. 
Tsona tse bontshang, tse hlahisang dintho tse esale di patwa 
ho tloha motheong wa lefatshe, di tle di senolwe matsatsing a 

qetelo, ho bara ba Modimo. Ba hlahisitse Seo jwale pela batho, 
ba tle ba E bone, mono, lona jwale, ho Monyaduwa enwa ya sa 
hlophisang bodumedi. Oh, kgidi!
304 Ke tseo dibuka tsa lona tse pedi. E nngwe ya tsona ke Buka 
ya Bophelo ya Konyana. Lebitso la hao hodima yona Mono 
le ne le rerwepele ho ngolwa hodima Yona mono. Le ke ke la 
tloha, hoba o ke ke wa kgona ho le tlosa ho hang, wa bona, 
hoba le ne le kgethelwe ho ngolwa hodimo Mono. Empa buka 
e tlwaelehileng ya bophelo, le ka hlakolwa nako efe feela. Wa 
bona? Ha o sa sokolohe, le se le hlakotswe, le hona, hobane 
o tlilo ema Kahlolong. Monyaduwa le Kahlolong ha a eme; o 
kena Hlwibilong. Jwale feela ka…
305 Ke bua sena, ha ke kwala. Nako e a tsamaya, e batla e le 
mashome a mararo ka morao ho robong. Mme re tlilo tswa 
mona ka mashome a mararo ka morao ho robong, ha Morena a 
ratile. Ka hlompho e shweletseng jwale, mamelang. Ka mohla 
o mong…
306 Ho bua sena jwale, taba ena e ya setjhaba ka bophara. 
Kwana New York, jwale ke metsotso e mashome a mabedi 
a metso e mehlano ka morao ho leshome le motso o mong. 
Hodimo kwana Philadelphia le tikolohong eo, bahalaledi ba 
ratwang bao ba dutse mono ba mametse, hantle hona jwale, 
ka hara dikereke ho potoloha. Hodimo kwana, tlase kwana 
tikolohong ya Mexico, hodimo kwana tikolohong ya Canada le 
ka mathoko hohle, phatlalla. Dimaele tse makgolo a mabedi, 
kae feela ka hara kontinente ya Amerika Leboya mona, 
mohlomong, batho ba mono, ba mametse hona jwale. Dikete 
tsa dikete, di mametse.
307 Mme oo ke Molaetsa wa ka ho lona, Kereke, lona ba 
kopanong, kopanong ya moya ka Lentswe, haele moo le 
shwele ka nqa banna bana ba kgale. Le tswetswe botjha. Le 
se ke la leka la mo epolla. O shwele. Ha o le Mokreste ya 
tswetsweng labobedi, peo e nyenyane eo e neng e rerelwe wena 
pele, e tla e le Lentswe hodima Lentswe, hodima Lentswe, 
hodima Lentswe, hodima Lentswe, le ho kena ho bopa seemo 
se tletseng sa Kreste, ke hantle, A tle a kgone ho tla fumana 
Monyaduwa wa Hae. Jwale re itokisetsa ntho e le nngwe, ke ho 
Kgutla ha Morena.
308 Lebitso la hao ke leo le Bukeng ya Bophelo. Buka ya 
Bophelo ke Lentswe la Modimo, hobane Lentswe ke Modimo, 
mme Modimo ke wona feela e leng Bophelo. Ka hona lebitso 
la hao le ne le emetswe Bibeleng le pele Bibele eba Lentswe. 
Mme haeba o le mona ho etsa seo, na E ke ke ya netefatsa 
Lentswe leo? [Phutheho e re, “Amen.”—Mong.] Na Kereke e 
ke ke ya Inetefatsa? Malakia 4, dintho tse ding tsena tsohle, ka 
phethahalo, ho Inetefatsa ka phethahalo le ho bontsha seo Le 
leng Sona? [“Amen.”]

309 Mohla Jesu a fihlang, O ne a re, “Ha Ke sa etse mesebetsi 
eo Ke tshepisitsweng ho e etsa, le se ke la dumela ho Nna.” 
Ebe O kile a ngodisa le sehlopha sefe? O itse, “Bao bohle…Le 
bana ba ntata lona, Diabolosi, mme le etsa mesebetsi ya hae.” 
Wa bona? Wa bona?
310 Re matsatsing a qetelo, Kereke. Ke oo Molaetsa wa ka wa 
teboho ho lona.
311 Jwale, pele re kwala. Nkile ka etela Glacier National Park. 
Re ne re utlwetse, letshehare lohle, ho re ba na le e—ba tla 
horometsa, mollo o thelehang o theoha bosiung boo. Ka baka leo 
batho ba le maphathe, letshehare lohle, ba hlophisa ntho eo, hoba 
ba tlilo tsholla mollo oo, bosiung boo. Ba tshela mokedikedi wa 
mollo o tsholohang oo, o kang phororo ya metsi a phoroselang. 
Empa ke…Ekare mookodi, mohlomong, ka nako ha e tla, ha 
mollo oo o tsholoha ka molapo wona. Hoohle serapeng seo, 
mofumahadi le nna, le bana, esale re tsamaya letshehare lohle. 
Re ne re batlile ho e emela, ho bona ponahatso eo ya mollo. Ka 
hona re ne re e—e—e tshepisitswe re tla e boha, mme re tla boela 
re e boha. Ba tlalehile ba e tshwara dihleng tsa lehlabula nako le 
nako le jwalo. Ka re, “Be, na re tla kgona ho e boha?”
312 Ha thwe, “Re e tshepisitse bosiung bona. Re tshepisitse 
hoo.” Ho re, “Ba ntse ba e hlophisa hodimo mono hona jwale.”
313 Hoba tsohle di qete ho hlophisetswa ketsahalo! Ke sona 
se etsahalang hona jwale. Tsohle di ntse di hlophisetswa 
ketsahalo, ho nntshwa ha Kereke bakeng sa Lebitso la Hae, 
ho ntsha Monyaduwa wa Hae hara lefatshe, bodumeding bona 
ba mokgatlo le lefatsheng lohle, le ditshileng le dinthong tsa 
lefatshe.
314 Motho mang le mang; ketsahalo e ne e hlophisitswe. Mang 
le mang a eme ka ntle. Ba re, “Jwale emang le lebeletse, hantle 
qhoweng ya thaba mane.”
315 Kamehla E hlaha jwalo. Lekgetlong lena E tla hlaha jwalo. 
Kamehla E hlaha jwalo. Ha se ka bodumedi ba mokgatlo! 
Modimo ha o eso sebedise bodumedi ba mokgatlo, le ka mohla!
316 Mohlabolli o a tswa, o fumana Lentswe la Morena. Mme 
ereha a eshwa, ba haha mokgatlo wa bodumedi ka yona. Ke seo 
Mapentekosta le bohle ba se entseng. Mehleng ya dihlahiso tse 
ntjha mme ntho ka nngwe, ho jwalo feela. Ntho eo e hlahella 
jwalo. Ho ekeletswa lentswe le letjha, ebe ba haha kereke ka 
lona, ho hlophiswe bodumedi, ba ikarole. E ne e tlamehile ho 
ba jwalo.
317 Jwale, o ke ke wa etsolla—o ke ke wa etsolla hlaho. Hlaho 
e sebetsa ka ho tshwana, ka dinako tsohle: tlhaka, lehlaku, 
tjellane, le tse jwalo, lekgapetla, e nto ba koro.
318 Jwale lemohang. Tsohle di ne di le malala-a-laotswe. Ntho 
yohle e hoteditswe mme e lokisitswe. Mme motho mang le 

mang a eme ka ntle. Keha ke hlahile ka hlooho ke leletse; 
sephaka sa ka se kopetse mofumahadi wa ka. Re ne re shebile. 
Le bana ba eme mono, re leletse bohle, jwalo. Kgele! E le ntho 
e nngwe, hoba re ne re e lebeletse. Re ne re e tshepisitswe.
319 Amen! Lentswe le tshepisa Sena. “Mehleng eo, pele letsatsi 
le leholo le tshabehang la Morena le fihla, bonang, Ke tla le 
romela Elia moporofeta. O tla busetsa dipelo tsa bana morao ho 
bontate.”…?…“Matsatsing a qetelo, Ke tla tsholla Moya wa 
Ka ho tswa Hodimo.” “Pula ya tsheola le pula ya hwetla di tla 
tsholoha mmoho letsatsing la morao.” Ditshepiso tsena tsohle, 
ka hara Mangolo, tse abilweng. Re leletse hodimo. Shebang 
Monyaduwa setjhaba ka bophara horeng ena, o leletse hodimo. 
Kereke, O a tla, ka le leng la matsatsi ana. Ruri jwaleka ha A 
tlile kgetlo la pele, O tla boela a kgutla. Le ke le lokise tsohle. 
Ikgetheng le tswe ho lekgapetla. Le robale ka pela Mora. 
Dulang le shebile hodimo. Dulang le lebeletse.
320 Hang feela, ra utlwa letomotomo le hlahang hlorong ya 
leralla, yaba lentswe le theoha ka sebuela-hole, ho re, “Tsohle 
di lokile.” 
321 Yaba monna enwa, ya emeng lephakong la ka hantle, o re, 
“Ha mollo o tsholohe.” Ke wona o e tla, o tsholoha o lepella 
thabeng, molapo wa mollo o malakabe a hlenneng, pono e 
kakang.
322 Moena, a re hlopheng dintho tsohle, hoba le leng la 
matsatsi ana Mollo o tla tsholoha. Re nyolohela hodimo. Jwale 
ha re itokisetseng nako ya ho tsholoha ha Mollo. Re matsatsing 
a qetelo, bohle re tseba seo, mme re itokiseditse ho Kgutla ha 
Morena. Seo re ka se etsang ke ho ikarola sebeng sohle. Ikarole 
le sohle se tshwanang le lefatshe. “O se ke wa rata lefatshe leha 
e le dintho tsa lefatshe.”
323 “Motho, a se ke a o thetsa, ka tumelwana ya hae.” Dula o 
tsepame tshepisong ya Modimo, Lentsweng la Modimo. Mme 
Lentswe leo, haeba E le Lentswe la letsatsi lena, Modimo o 
Le netefatsa jwalo. Haeba A sa etse jwalo, ha se Lentswe la 
letsatsi lena.
324 Lentswe le tsholohileng ka Letsatsi la Pentekosta le ke ke 
la sebetsa tsatsing lena. Tjhe, monghadi. Le ne le etseditswe 
Pentekosta. Lena le etseditswe Monyaduwa, ho tsamaya 
ha Monyaduwa ho ya Lapeng. Re tshwere ntho e fapaneng. 
Mapentekosta a kile a emela hoo, hape. Re mongwaheng wa 
Monyaduwa. Le jwalo e—e Lentswe la Nowe le ka be le sitilwe 
matsatsing a Moshe; le molao wa Moshe o ka be o sitilwe 
nakong ya Pauluse mona. O ne a leke ho ba bolella, “Le shwele 
ka nqa ya hono, mme le ke ke la nna la se boloka.”
325 Kereke, lona bao ke buang le bona, bosiung bona, setjhaba 
ka bophara, haeba—haeba o ikarohantse le bodumedi ba 
mokgatlo le ditshileng tsohle tsa lefatshe lena, le dinthong 

tsohle tse o kgomathisetsang ditumelong tse entsweng ke motho 
le ditaelong le dinthong tse jwalo, le ikarotse: Sheba hodimo. 
Itokise. Mollo o tlilo tsholoha, le leng la matsatsi ana. Modimo 
o tlilo Mo dumella ho fihla, mme e tla ba pono e kakang. 
Na mohla A tlang o tla be o lokile? Ana o tla be o itokisitse 
ho nyoloha le Yena mohla A tlang? Hlwibilo ya lekunutu ya 
Monyaduwa ya mohlolo, “O tla etswa ya sa shwe-…ho tloha 
ho ho shwang ho ya ho ho sa shweng; ho fetolwa, ka nako, ka 
ho panya ha leihlo. Rona ba saletseng le ba phelang re ke ke ra 
raka ba robetseng.”
326 Tsatsi le leng, ka Letsatsi la Armistice, keha ke eme tlase 
mono Tucson. Moshanyana wa ka a batla ho bona mohlophollo 
wa masole. Ke ne ke ntse ke bala, mme ke se na nako ya ho 
etsa jwalo. Mme ke tshwarane le dipitso tse ngata tsa bakudi le 
dintho. Ka baka leo a re, “Ntate, ba hana ho nkisa.” A re, “Ako 
nkise hle.”
327 Ka re, “Ho lokile.” Moena Simpson, kea kgolowa o teng 
mona; le moshanyana wa hae a batla ho ya. Ka hona ka ba 
hulela koloing mme ka potlaka ka theoha.
328 Ka ema koung mme ka shebella. Mme ka mora nakwana, 
ka utlwa, morao kwana hojana, ho atamela letomotomo, 
“womp, womp,” meropa, e tiletswa. Ka ema mono. Ka nahana, 
“Be, mathaka ana, ba hlile ba bala dibuka tse ngata tsena tsa 
sesole. Ba hlile ba rata ntho eo.” Ka elellwa, pele ha hlaha 
tanka ya kgale ya Ntwa ya Lefatshe ya I. Ke bao ba nyoloha, 
mathaka a manyenyane jwalo. Ha ntano latela mono, ka morao 
ho mono; ha latela ka mora mono tanka e kgolo e ntjha ya 
Ntwa Bobedi ya Lefatshe, tanka e kgolo ya Sherman e nang 
le lengole molomong wa yona. Yaba ho latela, mme ntho e 
latelang, ka mora nakwana ha hlaha Bomme ba Gold Star.
329 Mme yaba, ka mora nakwana, ho latela mekaubere e 
leshome le metso e mmedi e se ntseng e setse, lebatoweng lohle 
la Arizona, ba tswang Ntweng ya Pele ya Lefatshe; mekaubere 
e leshome le metso e mmedi. Ka mora moo, ha latela foloutu, 
lesole le sa tsejweng, ka sefapano se sesweu se senyenyane. 
Mono keha ho eme mosesisi, sesole sa lewatle, mme lesole leo, 
le eme le disitse; foloutung ho hlahile sesene. Ka nqane ho 
eme mme wa kgale ya moriri o moputswa, a dutse a qhwaetse 
naledi ya gauta, mosajana a motle a ntse a lla, monna wa hae 
a shwele; moshanyana ya matamuke, hlooho ya hae e shebile 
lehlakoreng. Ntatae a bolailwe. Mme ka morao ho moo ha 
latela ba bang le ba bang le ba bang, mme yaba ho fihla masole 
a matjha. Ka ema mono. Pono e kakang, empa e haulang!
330 Ka nahana, “Oho Modimo, le leng la matsatsi ana ke tlilo 
boha pono e nngwe.”
331 Tsatsi la tsoho le tla fihla, etswe, “Ba pele e tla ba ba 
morao; ba morao e tla ba ba pele.” Baporofeta ba kgale ba tla 

hlaha, pele, mme ba bone mokoloko oo ha o tsamaya, o hwanta 
o nyolohela sebakeng. “Mme rona ba phelang ba saletseng re 
ke ke ra raka ba robetseng. Hoba terompeta ya Modimo e tla 
lla, ba robetseng ho Kreste ba tla tsoha pele.” Re tla kena 
moleng le bona hantle re tsamaye, alleluia, hantle ho theoha 
le mongwaha wa Luther, Wesley, Methodist, Presbeterian, ho 
theoha ho fihla mongwaheng wa ho qetela, bao ba amohetseng 
Lentswe mongwaheng wa bona.

 Modimo a le hlohonolofatse. Le hlophise dintho tsohle, 
mme Mollo o tla tsholoha.
332 Ha re inamiseg dihlooho tsa rona nakwana. Ke a ipotsa, 
mokguping wona o bonwang bosiung bona, esale ke le 
tshwarella mona ka…ho fihlela mashome a mararo ka morao 
ho robong. Ho na le e mong mona, na ho ka ba le tosene mona, 
ba bakae mona, mme ba re, “Moena Branham, ke a itshwabela, 
kamoo ke phetseng. Haholo esale ke sebeletsa bodumedi 
ba mokgatlo le batho. Ke a tseba ha ke a emela Lentswe la 
Modimo. Ke tlilo o kopa feela ho nthapella, Moena Branham”? 
Phahamisa letsoho la hao. Modimo a o hlohonolofatse. 
Modimo a o hlohonolofatse. Ako shebe feela, hodimo kwana 
diotlwaneng, ka mathoko. Modimo a o hlohonolofatse. “Ke a 
tseba…” Jwale o se ke wa swaba. Jwale, o se ke wa etsa hoo.
333 Le ka ntle kwana, setjhaba ka bophara, ho tloha New 
York ho ya California, ho tloha Canada ho ya Mexico, lona 
batho ba dutseng ka hara dikereke tseo moo dihlotshwana tse 
tshepehang tse dumetseng Molaetsa ona ka dipelo tsa bona 
tsohle di dutseng teng. Ba tswile, ba tswa mashwenyehong a 
maholo, ba fetile hara bodumedi boo bo hlophilweng. Bao ke 
dipeo tsa Bophelo. Na le utlwa kgothaletso eo, bosiung bona, 
jwaleka ntsu e nyenyane, o utlwa Ntho e batlang e fapane le 
seo o se utlwileng, empa, leha ho le jwalo, ka pelong ya hao o a 
tseba ke Nnete? Wena, ka mono, ho na le modisa ya emeng kae-
kae. U phahamisitse letsoho la hao. Ke tlilo o rapella. 
334 Dintho tsena ha di a etswa koung, motswalle. Hopolang, 
“Monyako o patisane le tsela e tshesane, mme e tla fumanwa ke 
ba seng ba bakae.” Se ikopanye le letshwele le tsamayang koo, 
motswalle, Mongwaha Kereke ya Laodisea. E ka nna ya tlolela 
hodimo-le-tlase, ho hobela tlasa mmino, fofo. Ha ho a thwe 
o ne o bata sa lehlwa jwale. Ho itswe, “E ne e le fofo,” eo ke 
Pentekosta, “mme ha e tsebe hobane e madimabe, soto, sefofu.” 
Ho foufalla eng? Lentswe, ponahatso ya Lentswe; hobane Le sa 
tla ka mekgatlo ya bona. Ba ke ke ba Le amohela.
335 Mme lona bareri ba tlase mono Tucson, bosiung bona, ha 
ke le jarise boikarabelo ba hoo. Ke Modimo o etsang jwalo. Ke 
qetile dilemo tse tharo mono. Ke le boleletse nke ke ka qala 
kereke. Ha se nna. Ke Moena Pearry Green ya e qadileng. Ke 
hlotse mono dilemo tse tharo, mme ha ho mohla le kileng la 

mmemela sefaleng sa lona. Ke hlotse Tucson dilemo tse ka 
bang tharo. Modimo o tlilo ntlosa lefeelleng le leng la matsatsi 
ana. Molaetsa wona o tlamehile ho phela. Ke lekile ka bokgoni 
ba ka ho le tlisetsa wona. Ke—ke tseba lebaka leo le entseng 
hoo. Na le a utlwa? Lebaka feela le entseng hoo, bodumedi ba 
lona bo hlophilweng bo ka le rahela ka ntle. Mme le a tseba, ke 
qoqile le bongata ba lona, mono Furr’s Restaurant, mme le a 
tseba ke nnete. Le a swabisa.
336 Tswang ho yona. Tswa mono, moena. Haeba Bophelo bo 
le teng ka ho wena, o tla tshwana le ntsu e nyenyane eo ke sa 
tswa bua ka yona, o tla utlwa Lentswe la Modimo. Hopola, o 
tla utlwa Sena kgetlo la ho qetela, ka le leng la matsatsi ana. 
Re atametse haholo jwale. Na o ke ke wa tla, bosiung bona?
337 Modimo o ratehang, jwale re dutse re hlomohile, ehlile 
ke letsatsi la nnete la teboho, Morena. Ke motlotlo, Morena, 
ho phela letsatsing lena. Lena ke letsatsi la letonana. Pauluse 
moapostola e moholo o ratile ho bona letsatsi lena. Banna ba 
baholo ba kgaleng ba ratile ho le bona. Baporofeta ba ratile ho 
le bona. Esale ba shebile letsatsi lena. Abrahama o ne a shebile 
letsatsi lena, hoba o batlile Motse oo Mothei le Moahi wa 
wona e leng Modimo; o se o ntse o leketla hodima rona hantle, 
bosiung bona. Johanne o ne a bone Moya wa Modimo o theoha 
Lehodimong, a paka, a tseba hobane eo e ne e le Mora Modimo. 
Mme, jwale ke a nahana, O ntse a kgetha Monyaduwa wa Hae.
338 Modimo o ratehang, ka ntle kwana hohle setjhaba ka 
bophara, bua le pelo tsa bona. Ke Wena o nnotshi o ka fetolang 
pelo tsa bona. Ha e se Peo e beilweng ka mono tshimolohong, 
ba ke ke ba Le bona le ka mohla, Morena. Ba mpa feela…
“Difofu di tla tsamaisa difofu. Di tla wela selomong,” ehlile bo, 
hoba Lentswe la Hao le ba boletse ba tla etsa jwalo.
339 Jwale, Ntate, e re re sa bona naha ka bophara, lefatshe 
bophara, kwana Afrika, ditosene, ditosene kwana Afrika 
Borwa, Mosambiki, naha yohle ka bophara, diphutheho 
tse nyenyane di nka diteipi tsena. Mme le jwalo teipi ena e 
tlilo kena ditjhabeng tse mashome a mabedi le ho hong, tse 
fapaneng. Ba qala ba Le bona mme ba ikgula, makgolokgolo le 
makgolokgolo a bona. Ba ke ke ba ba bangata, Morena. Mme 
mohla leloko leo la ho qetela le amohelwang Mmeleng, Kreste 
o tla kgutla.
340 Morena Modimo, ke ntse ke botsa Monyaduwa, bosiung 
bona, bao ke utlwang ba ikgutse mme ba lebeletse. Ba ke ba 
ikgethe nthong yohle ya lefatshe. Ba tshwanetse ho robala pela 
Sefahleho se mofuthu sa Lesedi la Mora la Mora Modimo, ho 
athamela Lentswe la Hae, leratong la Hae. Aba sena, Modimo 
o ratehang.
341 Batho bana ba mona, ba pontsheng, ba phahamisitseng 
letsoho la bona, bosiung bona, ditosene tsa bona hara 

tabernakele e kgolo ena. Ke a rapela, Modimo, Bophelo bo 
botjha bo kene ho bona; ke a e rapela, setjhaba ka bophara 
esita le ho potoloha lefatshe, moo teipi e tla letswa teng, le bona 
ba tle ba amohele Molaetsa wona wa teboho mme ba tsebe, ka 
ditlhahiso le ka dintho tse lahletsweng, seo ba tlamehang ho se 
etsa. Ke a e rapela, Ntate. Aba sena. Ba hlohonolofatse. Ke ba 
Hao.
342 Ke a tseba jwale ke moetlo, Ntate, ha re kopa batho ho 
tla aletareng. Mme kea rapela, Modimo o ratehang, hore 
mishoneng o mong le o mong, hohle ka mathoko, le ka ntle 
lefatshe ka bophara, hore ba tla tla aletareng: ba batsho, ba 
basweu, ba basehla, ba basootho, hohle moo ba leng teng; 
barui, mafutsana, ba sa tsotelleng, bakopi, seo ba leng sona 
feela.
343 Bodumedi ba mokgatlo, bao ba dutseng ba hwamme le ka 
boitshepo, oho Modimo, “Ba feela, madimabe, soto, sefofu, 
mme ha ba tsebe.” O boletse ho tla ba jwalo, mme ho jwalo.
344 Ka baka leo ke a rapela, Ntate, O tle o bitse Peo ka nngwe, 
bosiung bona. Le hohle lefatshe ka bophara hore Sena se wele, 
Se qhautse ntsu e nyenyane e tsebang Kodu ya Morena wa 
yona. Aba sena, Morena. Ke ba laeletsa ho Wena, ka Lebitso la 
Jesu. Amen.
345 Jwale ka dihlooho tsa lona tse inamisitsweng, mona 
mokguping o pontsheng. Na ba bang mona, ba eso bolokehe, 
le eso nehele Modimo pelo tsa lona, ha le hopole le tlameha ho 
leboha Jesu ka seo a le etseditseng sona? Ho nahana, hore o 
moetsadibe, hore o molata ho Modimo, mme leha ho le jwalo 
Ntho e nngwe pelong ya hao, e a kokota. [Moena Branham o 
kokota sefaleng—Mong.] O tseba jwang ha o se e nngwe ya 
dintsu tse nyenyane tseo! O soto, mme o tla ba madimabe, ho 
fihlela o ineela ho Lona. Hobaneng o sa le fetole lena le leng la 
matsatsi a maholo a teboho o kileng wa a keteka, mohla o o ne 
o amohela Jesu Kreste jwaleka Mopholosi wa hao.
346 Na o ka nyoloha wa ema mona aletareng? Ke tla rapela le 
wena ha o ka tla, moetsadibe ofe feela, monna kapa mosadi, 
moshanyana kapa ngwanana, leloko la kereke kapa o se leloko 
la kereke. Leloko la kereke ha le o fetole Mokreste jwale. 
Aletare e butswe. Na o ka tla, moetsadibe ofe ya batlang ho tla, 
ho amohela Morena Jesu Kreste. Na o hlile o rata ho tela…
347 Bang ba lona bodumedi ba mokgatlo le lakatsang ho tela 
ho ja dijo tseo tsa dikgoho, tse reng, “O setho sa sena mme ho 
itoketse.” Na o hlile o batla ho tseba seo kolobetso ya Moya o 
Halalelang ehlileng e leng sona? Tloo, o fumane.
348 Aletare e butswe. Re itokisitse. Tloo feela o nyolohe, 
o tswe—tswe setulong sa hao. Tloo o nyolohe hantle mme o 
kgumame mona aletareng, moena enwa ya sa tswa tla.

349 “Nako ya teboho, oho Modimo, ke O leboha haholo. Haele 
moo, bophelong bohle ba ka, esale ke tseba ntho e le teng, 
Morena. Esale ke eso kgotsofale. Ke lekile. Ka—ka nahana, 
‘Selemong se tlang, ke tla e etsa. Veke e tlang, ke tla e etsa, 
kgetlo le latelang ha ke utlwa memo ya aletare. Ke tla e etsa, 
tsatsi le leng.’ Ka na ka e qhela, ka ba ka e qhela. Empa, Morena, 
ke a tseba phoso e teng ho nna. Ke tla nna ke dumela hobane 
ntho e fapaneng e ne e le teng. Mme jwale, Morena, bosiung 
bona, ke lebohela hlophiso e entsweng ke Mora Modimo, hore 
dibe tsa ka, ka tshwanelo ho se dumele ha ka, di tle di hlatsuwe 
ho nna. Ke a tla, bosiung bona, mme ke kgumama fatshe ho 
amohela lehlohonolo le leholo la nako ya teboho eo Jesu Kreste 
a nketseditseng yona mohla A ntjhwelang Kalvari.”
350 Na o ka tla? Jwale batho ba teng ba kgumameng aletareng 
mona. Horeng o sa eme wa tla? Esale o batlile ho e etsa. Esale o 
e leka.
351 Nahanang Moena Lyle Palmer, moena wa rona ya lokileng, 
ya kgabane. O na dutse ka jareteng, ha ke utlwa, a shebile 
ngwanana wa hae a bapala kroshete ka ntle mono, kapa ntho 
e nngwe, mme yaba o kodumela setulong mme a shwa le pele 
a ka nka kgato. Ha o tsebe mohla o tla tsamaya mona. O mpa 
o sa tsebe feela mohla o tsamayang. E ka ba, bosiung bona, ka 
hona hobaneng o sa tle mme wa e lokisa jwale?
352 Tloong, lona batho. Na ha le utlwe Ntho e le hulang? Ke—ke 
a tseba bongata ba lona bo teng mona bo tshwanetseng bo be bo 
tlile aletareng mona, mme batho ba tsheletseng kapa ba supileng 
bana ha se bona phetho ba dutseng ka mona. Jwale, haeba le 
ntumela mme o sheba mona kalaneng, dintho tse etsahalang, le 
ntumele hona jwale. Tsatsi le leng kodu ya ka e tla kgutsa. Ha le 
sa tla e utlwa. O tla lakatsa o ka be o ile wa tla.
353 O re, “Empa, Moena Branham, esale ke le leloko la kereke.” 
Se o kileng wa ba sona ha se etse phapang. Le jwalo—le jwalo 
Nikodema e ne e le setho sa kereke. Le jwalo Johanne, Petrose, 
Jemese, Pauluse, bao bohle e kile ya eba maloko a kereke.
354 Pauluse e ne e le leloko la kereke ho fihlela ntho e etsahala 
bosiu bo bong, kapa e ne e le tsatsi le leng, mme a tla. Ya eba 
leloko le fetohileng la kereke, ya eba mora wa Modimo. Na o ke 
ke wa tla? Oh, o ne a rupeletswe. A le bohlale. A tseba hobane 
o rupeletswe, se seng sa dikolo tse kgolohadi tse rupeletsweng 
ka ho fetisisa se leng teng, Gamaliele, e mong wa baruti ba 
tshekehileng ka ho fetisa ya na le teng naheng. Empa a tseba 
hobane o hloka ntho e nngwe.
355 Na o ke ke wa tla? Ke sa o kopa hang hape. Ka hare moo…
Mona kapa setjhaba ka bophara, ke a o kopa, hohle moo o 
leng teng, o kang bang phuthehong efe, horeng ena ya sehla sa 
teboho. Hopolang, mona ke ntse ke hatiswa; e seng mona feela, 
empa le Lehodimong.

356 O a tseba, ho pakilwe ka mahlale hore kgato ka nngwe o e 
nkang e hatisitswe. Ba e paka. Hopolang, televishene e pakile. 
Televishene ha e—ha e bope setshwantsho. Setshwantsho ke 
wena. Empa e fetisa boitshwaro ba hao, e bo nokela tjhaneleng. 
O ntse o le mono, leha ho le jwalo. Wa bona? Ha o tsamaisa 
monwana wa hao, kgato eo e tlala lefatshe lohle. Nako le nako 
ha o apara mose, tshobotsi ya hao e tlala lefatshe lohle. E 
kentswe rekotong. Monahano ka mong o ferellang kelellong 
ya hao o rekotilwe. Mme tsatsi le leng rekoto e tla kgaotsa ho 
bapala, e tla kenngwa albamong.
357 Mme Kahlolong e tla boela e kgutla. Ke wena eo o eme 
o pomme moriri, athe o ipitsa Mokreste. Ke moo o eme ka 
mehopolo e kgahlano le Lentswe, mme e kelellong ya hao 
hantle. O ke ke wa e pata. Hopolang, televishene, le mahlale a 
e tseba e le nnete. O eme hona jwale, o tseba o tlamehile ho ba 
mona, hopola, athe sena se a rekotwa, ka Letsatsi la Kahlolo, 
ona mohopolo u o nahanneng o tla boela o kgutla o feralla 
kelellong ya hao hape. O tla be o ngotswe rekotong. Lefatshe 
lohle le tla o bona o bapala. Hobaneng lefatshe le sa…Le o 
shebile, ka Letsatsi la Kahlolo, Mangeloi wohle a le teng mono.
358 “Ha o hlajwa ke dihlong ka baka la Ka mona, mohla 
setshwantsho sa hao se botjwang jwale, ka Letsatsi la Kahlolo 
Ke tla o swabela. Hobane, Ke tlotsitse Lentswe la Ka, ka o 
romella Lona. Wa hana ho Le dumela. Wa ipata ka mora ntho 
e nngwe.”
359 “Oh,” o rialo, “ke lokile haholo. Ke entse sena. Ke hobetse 
Moyeng. Ke buile ka dipuo.” Bahetene le bona ba etsa jwalo. 
“Ke howeleditse.” Bahetene le bona ba etsa jwalo. O ka furalla 
Lentswe jwang he?

Horeng hle? 
Horeng o sa tle ho Yena jwale? 
Horeng hle? Horeng hle? 
Horeng o sa tle ho Yena jwale?
O emetseng, ngwaneso ya ratwang? 
Oh, o emetse’ng halelele? 
Jesu o emetse ho o pholosa 
Leaho le teng Lapeng la Hae le letle.

 Ho o fetola le leng la maloko a Mmele wa Hae!
Horeng hle?

 Oh, wena ntsu e nyenyane, tloo jwale.
Oh, horeng o sa tle?

360 Morena, ke a leboha. Ke leboha haholo. Sehla sa teboho ho 
Wena, Morena; hase ka baka la dijo tsa hlaho, leha ho le jwalo 
seo. Empa, Morena, nako ya bofelo e fihlile. Ke leboha Dijo 
tsena tsa moya, Morena, Dijo tsa moya tsa Ditiiso tse Supileng 
di tshepisitswe ho manollwa.

 O re, “E tla ba ntho e fapaneng.” Tjhe, tjhe.
361 O ke ke wa ekeletsa lentswe le le leng. Le ho nka…E 
se e le teng ka Mono, empa e patilwe. E tiisitswe. Ba bakae 
ba utlwisisang hoo? E reng, “Amen.” [Phutheho e re,  
“Amen.”—Mong.] Wa bona?
 O re, “Be, ke sephiri se tla hlaha.” Oh, tjhe.
362 E se e Ngotswe. O ke ke wa eketsa lentswe le le leng ho 
Yona, kapa wa fokotsa le leng ho Yona. Wa bona? E se e le teng 
ka Mono. E tlamehile feela ho senolwa letsatsing la qetelo.
363 Na o ke ke wa tla? Tloo jwale, motswalle. Ha o sa utlwisise, 
tloo. Kgumama fatshe, bua le Yena ka Yona. Haeba ke sa 
kgone ho o hlalosetsa Yona, O tla etsa jwalo, hoba Ke e—e 
Moqhaqholli wa mehopolo yohle.

…teroneng ya Hae e hlwekileng.
Oh, horeng o sa tle? Horeng hle? 
Horeng o sa tle ho Yena jwale?

364 Hopola, taba ena e a hatiswa, e seng teiping ena feela, 
empa kgatisong e kgolo ya Modimo. E mong le e mong wa lona, 
kgato ka nngwe, ha o inamisa hlooho ya hao, o inamisa pelo ya 
hao, mohopolo o ferallang kelellong ya hao, ako hopole, o ntse 
o hatiswa Kganyeng hona jwale, mme kgatiso e tlilo letswa ka 
Letsatsi la Kahlolo. Qeto ya hao e ho kae? Oh, o tla batla ha e 
ka fetolwa, Tsatsing leo.
365 Ke sa tla shebella nakwana, hoba ba bangata, ngata, ba 
potile aletare jwale. Wa bona? O ka ba e mong wa bona, ha 
nka mamella nakwana, ho ka ba le e mong ka ntle mono, 
ekaba kae-kae New York, ekaba kae-kae Philadelphia, ka ntle 
California, Arizona. Kae-kae, ho ka ba le e mong ya tlang. 
Modisa, hohle moo o leng teng, o se ke wa kwala aletare jwale.
366 Re ka tshoha re sa bone sehla se seng sa Teboho. Ena ekaba 
ya ho qetela, mme dikgatiso di tla bewa, bosiung bona, lekgetlo 
la ho qetela. Teipi e tla matha e fele, le leng la matsatsi ana. 
Kgatiso e tla kgaolwa mme e bewe albamong ya Modimo. E 
ntano letswa, seo mohopolo wa hao o leng sona jwale. O se 
ke wa re ha o a tseba phapang. O a tseba. “Empa ha ho ya 
ka tlang ho Nna, a sa hulwe ke Ntate wa Ka. Mme bohle bao 
Ntate a Nneileng bona, ba tla tla.”

…ho tla ho Yena?
367 Ke a dumela, hola ke dutse kae mono, mme ke ena le 
mohopolonyana, ruri ke ne ke tla titimela mona ka sekgahla se 
hlokahalang. Eya.

Oh, horeng hle? Horeng?
368 Na le qetile? Le kgodisehile ha le a swabisa Moya o Hae 
jwale? Ha re duleng re inamisitse dihlooho tsa rona he. Na le 
kgodisehile ha le a swabisa Moya wa Hae? Le kgodisehile le 

entse hantle seo A le laetseng ho se etsa? O tiile jwale? Hopola, 
o—o ka tshoha o sa fumane monyetla o mong. Kgatiso e ka 
tshoha e phethelwa, bosiung bona. Ena ekaba pheletseso ya 
yona. Ena ekaba teipi ya hao ya ho qetela. O kgodisehile o 
itokisitse jwale? Ha ho le jwalo, ke e beha matsohong a lona, 
ka Lebitso la Morena Jesu.
369 Jwale e re sehlopha se sa binela tlase, ke tlilo rapella bana 
ba tlase mona. Ke batla ke le Mokreste ya mokgelo. Ke dumela 
Modimo e le yena a tlamehang ho pholosa. Ke dumela Modimo 
e le yena a tlamehang ho jala Lentswe. “Nna Morena,” Bibele e 
rialo, Esaia, “Ke nna Morena ya Le jadileng. Ke tla Le nosetsa, 
motshehare le bosiu, esere e mong a Le utla letsohong la Ka.” 
Pele ke kopa motho ho tla aletareng le batho bana, ke batla ho 
ba rapella, ka bonna.

 Ha re inamiseng dihlooho tsa rona jwale.
370 Jesu ratehang, ke sa tswa qotsa Lentswe la Hao, leo 
moporofeta wa Hao a le buileng, mme ke a tseba mantswe 
a baporofeta a nepile. Mme O boletse, “Ke nna Morena ya 
Le jadileng.” Kgele, ruri, O Le ngotse Bukeng ya Bophelo ya 
Konyana, pele ho motheo wa lefatshe. “Ke nna Morena ya Le 
jadileng, mme Ke tla Le nosetsa, motshehare le bosiu, esere e 
mong a Le utla letsohong la Ka.” Bana, mohlomong, Morena, 
ba utlwile memo tse ngata tsa aletare. Empa O sa ntse o Le 
nosetsa, Morena.
371 Ke bana, bosiung bona. Ba ke ba tele feela, bosiung bona, 
Ntate, dinthong tsohle tsa lefatshe, dibeng tsohle le mathateng 
a pelong ya bona, mme ka ho hlaphohelwa, ka hlompho, pelong 
ya bona, ba lokolohele Lentswe la Hao, hona jwale, ho re, 
“Morena Jesu, tlase pelong ya ka, esale ke dumela hobane 
ke beetswe se seng, seo ke eso se amohele le ka mohla. Leha 
kwana ke lekile, jwaleka ha hlahiso e entswe bosiung bona, ho 
sala kgoho morao, empa esale ntho e mmakatsa. E sa utlwahale 
hantle. Feela, bosiung bona, ke ikutlwa jwale ke atamela ke 
kena diphakeng tsa Lentswe le phelang. Ke tla mona feela 
ka hlompho, kelello ya ka e phodile. Ke dutse fatshe mona 
aletareng. Ke batla pholoso, Morena, habohloko. Ke lapile 
haholo! Ke a O batla, Morena, o ntshware diphakeng tsa Hao, 
bosiung bona. Ha se ka maikutlo a itseng, empa ka Moya wa 
lerato, nkuke ka diphaka tsa Hao, Modimo o ratehang.”
372 “Ke ngwana wa Hao. Ke ikutlwa ke le ntsu eo ba buileng 
ka yona. Ntshware, Morena. Ke a qhoma. Ke eme setulong sa 
ka, mme ke kgumame mona. Ntshware, Morena. Ke a qhoma. 
Mpee mapheyong a Hao, Morena, nkise hole le dintho tsena tsa 
lefatshe. Ke fofele hole le tshila ya lefatshe lena, hole le tlwaelo 
tsa ka tse mpe, hole le moetlo wa bodumedi ba mokgatlo wa ka. 
Ke tle ho Wena o nnotshi, Modimo o ratehang, Moya wa Hao o 
Halalelang o tle o tsholele ka ho nna tshwarelo ya dipelaelo 

tsa ka tsohle. Nna, bosiung bona, ke be ngwana wa Hao, ya 
motjha, ya tswetsweng, le mmopuwa e motjha, bosiung bona. 
Ntshware. Nkise hole, ka nqane ho ho kakatletsa ha kgoho. 
Nkise hole, sehlaheng sa Ntsu, moo ke tla fetjwa ka Lentswe la 
Modimo, ho fihlela ke kgona ho fofa.”
373 Fana ka sena, Modimo o ratehang. Ba nke. Ke ba Hao. Ena 
ke thapelo ya ka e etswang ka botshepehi, ke rapella batho ba 
shwang. Fana ka sena, Ntate. Thapelo ena ke ba etsetsa yona. 
Bakeng sa kganya ya Modimo, ke a e kopa.
 Jwale ka dihlooho tsa rona tse inamisitsweng.
374 Ke a ipotsa, ho potoloha aletare jwale, ke lona ba 
kgumameng mona. Bongata ba lona bo ipoletse le le Bakreste, 
empa esale le utlwa ho hong, kae-kae, eo le neng le se na 
yona. Ekaba o phethile dikgato tsohle tsa borapedi. Ekaba 
o hweleditse. Ekaba o entse tsena tsohle. Ekaba o hobetse 
Moyeng. Ekaba o buile ka dipuo. Mme motho a ke ke a bua 
letho le phoso kgahlano le hoo. Ke nnete. Hoo ho lokile. Empa, 
o a bona, tseo ke dineo tsa Moya, Moya wona o le siyo. Hola 
Moya o le teng mono, maikutlo ao a ne a sa tlo ikutlwa a 
ahlolehile jwalo.
375 Na ehlile, ka botshepehi, mona aletareng, le dumela seo 
hona jwale, le sa le mona, hore tsela e le nngwe ya ho itokolla, 
e seng maikutlo jwale, empa e le ka tumelo ya makgonthe, e 
sa silafalang, hore Modimo o tla le amohela mme a le fepe ka 
Lentswe la Hae ho fihlela le le dintsu, ka bolona, mme le ka 
kgona ho fofa? Haeba o etsa jwalo, mme o batla Modimo ho 
etsa jwalo, phahamisa letsoho la hao, lona ba potileng aletare 
tlase mona. Modimo a le hlohonolofatse. E mong le e mong o 
phahamisitse matsoho a bona.
376 Jwale, ka kgutso ya ruri, ke tla kopa banna le basadi ba 
inehetseng ba hlileng ba tsebang Modimo.
377 Bongata ba bona, ho a makatsa, eka ditaba di eme jwalo, 
dimemo tsa aletare tseo ke di etsang boholo ke banna bohle. 
O a tseba, ka tlwaelo, ke basadi. Empa mona bohle ke banna. 
Ke kgolwa ho ena le mosadi a le mong aletareng, bosiung 
bona, mohlomong ba babedi. Kamehla ke basadi. Empa, ka 
mokgwa wona kapa o mong, ke a kgolwa basadi ba hopola ke 
bua kgahlano le bona. Ha ke jwalo, kgaitsedi. Ba bararo, ke a 
kgolwa, motho o itse ba a bona. Ha ke kgone ho bona hodima 
aletare mona. Ho lokile. 
378 Bang ba lona Bakreste ba inehetseng tloong kwano le eme 
le nna thapelong motsotso feela. Aletareng, hohle moo o leng 
teng, kalaneng, motho a hlileng a tseba Modimo, ya tsebang 
mokgwa wa ho ema mona metsotso e mmalwa feela ho rapela 
le bona, re ntano qhala mokgupi. Motho mang le mang a dule 
ka tshabo jwale. Le se ke la tsamaya. Tloong kwano feela le 
eme ka mathoko.

379 Bang ba lona batho ba hlileng ba dumela Sena e le Nnete, 
hore re kena mongwaheng o mong. Re kena ho Mongwaha wa 
Hlwibilo. Le a tseba kereke e ka sitwa ho kena e le maemong 
a yona, mme e ke ke ya ntlafala. E tshwanetse ho mpefala. 
Ba bakae ba tsebang hoo? E reng, “Amen.” [Phutheho e re, 
“Amen.”—Mong.] E tlamehile ho mpefala. Mme e ke ke ya 
tsamaya e le tjena. Wa bona? Eka kgona ebe ho Hong, mme 
hajwale E ntse e tsamaya, motswalle. E—e—e kene, motsamao 
wa Monyaduwa o tsweletse. Eo ke Nnete. Hoo ke HO RIALO 
MORENA.
380 Nyolohang jwale, lona Bakreste ba inehetseng le batlang 
hore rekoto ya lona—lona e fumana hoo, bana ba tlang ka 
botshepehi, le batla ho tla le ho nyehela thapelo le bona, 
jwaleka baena ba lona le dikgaitsedi, tloong le pote aletare. 
Emang ka mathoko mona nakwana, bakeng sa thapelo. O teng 
motho e mong ya batlang ho tla, ho ema ka thoko mona? Le 
kgumame pela bona feela. Tsamayang feela, lona banna le eme 
pela banna bao; lona basadi. Ka mosa, ba kopeleng thapelo ka 
boikokobetso.
 Modimo o ratehang, thusa…?…
381 “Ke a inehela. Ke tela bodumedi ba ka. Ke tela lenyalo 
la ka la pele. Ke tela monna wa ka wa pele. Ke tela tsohle, 
Morena.”

…-ela tsohle. 
Ho Wena, Moloki wa ka, 
Ke tela tsohle.
Ke a inehela, 
Ke a ineh-…

382 Na o tela mohopolo wa hao? Na o ka tela mehopolo ya hao, 
sebakeng sa Lentswe la Modimo?

Ho Wena, Moloki wa ka, 
Ke tela tsohle.
Ke tela tsohle, 
Ke tela tsohle. 
Ho Wena, Moloki wa ka, 
Ke tela tsohle.

383 Bohle ba dumelang jwale, mokguping, emang. Ha re se 
bineng, mmoho, jwale.

Ke tel-…
 Ana le tela tsohle, na jwale le itokiseditse ho se bina?

Ke… 
Ho Wena, Moloki wa ka, 
Ke tel-…

384 Jwale, lona ba potileng aletare, haeba le hlile le inehela, 
Mo phahamisetseng letsoho la lona, binang, “Ke tela tsohle. Ke 

tela bodumedi. Ke tela bodumedi. Ke tela kereke. Ke a inehela. 
Ke tela mohopolo wa ka. Tsohle ho Wena, Moloki wa ka, ke 
tela tsohle. Ho Wena, wa ka…”

Ke tela tsohle, 
Ke tela tsohle. 
Ho Wena, Moloki wa ka, 
Ke tela tsohle.

 Na le hlile le tiile?

Ke tela tsohle, 
[Sekgeo lebanteng—Mong.]

385 Lona ba aletareng mona jwale. Lona ba aletareng mona, 
lona ba rapetseng. Kereke e le rapeletse. Le rapetse, ka 
bolona. Jwale tsela ya ho pholoswa e nngwe feela, hono, “Le 
bolokehile ka tumelo, ka mohau.” Mohau wa Modimo o buile 
le lona, wa le tlisa aletareng. Le batla mahlohonolo a Modimo. 
Le batla Lentswe la Hae. Le batla Moya o Halalelang. Le 
batla lereko la Modimo. Mme haeba ho le jwalo, mme o ka 
kgona, ka nnete, ka pelo yohle ya hao, ho e tela. Jwale, o 
se ke wa tsomana le maikutlo. Batla Nnete, Nnete e tswang 
pelong ya hao, ka tumelo. “Morena, ke itokiseditse ho etsa 
sohle seo Lentswe la Hao le ntaelang ho se etsa. Ke a inehela, 
ka sohle se ka ho nna.”
386 Haeba o dumela seo ka pelo yohle ya hao, ke o batla o 
eme ka maoto, o shebe nqa kereke ena, ho mokgupi, mme o 
phahamise matsoho a hao, mme re tla se bina le bona mmoho, 
“Ke tela tsohle tse ka ho nna, Modimo. Ho latela bokgoni ba 
tsebo ya ka, sohle seo ke leng sona, ke a inehela.”
387 Hlwellang mona kalaneng ena, lona ba aletareng. 
Hlwellang mona kalaneng, baena, hantle hodimo mona, lona 
bohle, le baena le dikgaitsedi.

 Shebang mona, kereke.
388 [Kgaitsedi e mong o re, “Moena Branham, setho sa kereke, 
empa morao tjena ha ke—ke sa kenana le yona hakaalo.”—
Mong.] Ho inehela? [“Morena o tseba moo ke batlang A 
nkise teng. Ke batla…?…kerekeng. Mme ke batla Moya o 
Halalelang, ho tlatswa ke Moya. Ke tlilo shwa kapele, haeba e 
le sona se hlokahalang.”] E. Ke hantle. Na o nehela nthwana 
ka nngwe ho Yena le ho Lentswe la Hae?
389 Kgaitsedi mona, ya tswang bodumeding bo hlophilweng. 
O itse, “Ke setho sa bodumedi ba mokgatlo.” Ha re a tlameha 
ho bo bitsa. Ke mosebeletsi ka mono. Empa o itse, “Moena 
Branham, ke batla ho kena Nneteng. Ke batla ntho e tebileng 
ho feta eo.” Wa bona?
390 E reng ke qotse Lentswe la Hae. “Ho lehlohonolo ba 
lapileng le ba nyoretsweng ho loka, hobane ba tla kgoriswa.”

391 Jwale, lona ba leng mona kalaneng, ba sa tswa fihla, 
haeba o itokiseditse ho tela sohle o leng sona, ntho ka nngwe, 
ho mamela Lentswe la Modimo. Ha ho motho ya o boleletseng, 
vekeng ena, hore o etseng. Jwale, haeba o ikemiseditse ho Mo 
tella tsohle jwale, phahamisa matsoho a hao feela, ka tsela 
ena, nqa mokgupi. Jwale, lona ba kalaneng mona, ha re se 
bineng mmoho jwale, Ke tela Tsohle. Motho ka mong, mmoho. 
Ho lokile.

Ke tela tsohle,
 Jwale na le hlile le tiile!…?…
392 Na le hlile le tiile? E reng, “Amen.” [Phutheho e re, 
“Amen.”—Mong.] E reng, “Amen,” hang hape. [“Amen.”] 
E reng, “Morena,” [“Morena,”] “ntekole.” [“ntekole.”] 
“Nteke.” [“Nteke.”] “Mme o mphe monyetla.” [“Mme o mphe 
monyetla.”] “Ke phetho seo nka se etsang, bosiung bona,” [“Ke 
phetho seo nka se etsang, bosiung bona,”] “ke ho inehela ho 
Wena.” [“ke ho inehela ho Wena.”] “O tseba tlala ya pelo ya 
ka.” [“O tseba tlala ya pelo ya ka.”] “O tseba takatso ya ka.” 
[“O tseba takatso ya ka.”] “Pallo ya Hao e ne e le ho kgorisa 
takatso eo.” [“Pallo ya Hao e ne e le ho kgorisa takatso eo.”] 
“Jwale ke a e amohela.” [“Jwale ke a e amohela.”] “Mme ke 
inehela ho Wena.” [“Mme ke inehela ho Wena.”] Ha mmoho.

Ke tela tsohle, 
Ke tela tsohle. 
Ho Wena, Moloki wa ka, 
Ke tela tsohle. 

